
YANGI O‘ZBEKISTON
Ijtimoiy-siyosiy gazeta

Milliy tiklanishdan — milliy yuksalish sari

№ 21 (1082), 2024-yil 30-yanvar, seshanba

2020-yil 25-yanvardan chiqa boshlagan

www.yuz.uz yuz.uznews yuz.uz_news yuzyuz_official

Aholiga munosib sharoitlar yaratish, ha

yot sifatini taʼminlash maqsadida bu sohalar
da ulkan ishlar amalga oshirilmoqda. Oʻtgan 
yili hududlarda mingdan ortiq infratuzilma 
inshooti, 2 mingga yaqin koʻp qavatli uy-
joy barpo etildi. Avtomobil yoʻllari, suv va 
issiqlik tarmoqlari qurildi. Transport xizmati 
uchun yangi avtobus va samolyotlar olib ke

lindi.
Shu bilan birga, qurilish sohasiga zamo

naviy standartlarni joriy qilish va sifa

tini taʼminlash borasida kamchiliklar koʻp. 
Ichimlik suvi tannarxi va tarmoqlardagi 
yoʻqotishlar kamaymagan. Fuqaro aviatsi
yasida mahalliy reyslar talabga nisbatan 2-3 
barobar kam. Temir yoʻlda yuk tashishga koʻp 
vaqt ketmoqda. Toshkent shahrida tirbandlik 
muammosi haligacha hal boʻlgani yoʻq. Havo 
iflosla nishining oldini olish boʻyicha choralar 
yetarli emas.

Tanqidiy ruhda oʻtgan yigʻilish avvalida 
shu kabi kamchiliklarning sabablari koʻrib 
chiqildi. Faoliyatida sustkashlikka yoʻl 
qoʻygan bir qator rahbarlarga intizomiy cho

ralar qoʻllandi.
Transport, kommunikatsiyalar, qurilish va 

uy-joy kommunal xoʻjaligi tizimiga kiruvchi 
barcha vazir va hokim oʻrinbosarlari faoliyati-
ga samaradorlik koʻrsatkichlari (KPI) joriy 
etilishi belgilandi.

Joriy yilda investitsiya dasturi doirasida 
1 ming 637 ta infratuzilma inshooti qurilishi 
rejalashtirilgan. Davlatimiz rahbari bunda 
byudjet mablagʻlarini samarali ishlatish, qu

rilishlar sifatini taʼminlash zarurligiga eʼtibor 
qaratdi.

Amaldagi loyihalash va qurilish jarayonlari 
resurs usuliga asoslangan. Loyiha tashkilotlari 
obyekt qiymatini imkon qadar “shishirishga” 
harakat qilmoqda. Qurilishlarda talon-tarojlik 
va oʻgʻrilik holatlari uchrayapti. 

Shu bois, endi loyihadan boshlab, obyektni 
foydalanishga topshirguncha boʻlgan bar
cha jarayonlar yangicha tashkil etiladi. Unga 
koʻra, kelgusi yil 1-yanvardan barcha loyiha-
smeta hujjatlarini tayyorlash, qurilish va ular
ni qabul qilishda resurs usulidan voz kechilib, 
hajm usuliga oʻtiladi.

Bu tartib shu yil 1-iyuldan yoʻl, ichimlik 
suvi va koʻprik qurilishi loyihalarida joriy 
qilinadi. Ushbu sohalarni korrupsiyadan xoli 
qilish maqsadida qurilishda tuziladigan bar
cha shartnomalar raqamlashtiriladi, pudratchi 
tashkilot bajargan ishlar faqat soliq organiga 
taqdim etilgan elektron hisob-fakturadan kelib 
chiqib moliyalashtiriladi, obyektni foydalan

ishga qabul qilish jarayoni raqamlashtirilib, 
dalolatnomalar “Shaffof qurilish” milliy 
axborot tizimida tasdiqlanadi. 10 milliard 
soʻmdan ortiq loyihalar boʻyicha subpud-
ratchilarni tanlash ham mazkur tizim orqali 
yoʻlga qoʻyiladi.

Ushbu tartib xalqaro moliya tashkilotlari 
ishtirokidagi loyihalarga ham tatbiq etilib, 
qurilish materiali qayerda qancha pul turishini 
onlayn kuzatib boradigan tizim boʻladi.

Hamma hisob-kitob, mablagʻni iqtisod 
qilish loyiha ishlab chiqish jarayonida 
boʻlishi kerakligi qayd etildi. Buning  uchun 
Qurilish va uy-joy kommunal xoʻjaligi 
vazirligida Loyiha ofisi tuziladi. U qiymati 
10 milliard soʻmdan yuqori loyihalarni ish

lab chiqish jarayonida ularning asosliligi
ni, xavfsizlik va energiya tejamkorligini 
baholab boradi. Ijtimoiy muassasalar va 
kommunal obyektlar boʻyicha namunaviy 
loyihalar ishlab chiqadi. Bundan buyon 
Loyiha ofisining tavsiyasi boʻlmagan loyi-
ha hujjatlari davlat ekspertizasiga qabul 
qilinmaydi.

Mutasaddilarga qurilish meʼyorlarini xori
jiy tajriba asosida yangilash, qurilish materi

allari sohasida “yashirin iqtisodiyot”ga chek 
qoʻyish, bu borada elektron klassifikatorni 
ishga tushirish boʻyicha topshiriqlar berildi. 
Shuningdek, 2025-yil 1-yanvardan budjet 
hisobidan qilinadigan barcha xaridlar Soliq 
qoʻmitasining “E-ombor” platformasi orqali 
amalga oshirilishi belgilandi.

Joriy yilda xalqaro tashkilotlar bilan ham

korlikda 2,5 milliard dollarlik yangi loyihalar 
boshlanadi. Qayd etilganidek, endi bunday 
loyihalarning texnik-iqtisodiy asoslari ham 
majburiy ekspertizadan oʻtkaziladi.

Shuningdek, tashqi qarz hisobidan loyiha 
amalga oshirish tizimi ham oʻzgaradi. Bunda 
loyihaning baholash hisoboti va texnik-iqti
sodiy asoslari bir-biriga moslashtirilib, bitta 
loyiha hujjati ishlab chiqiladi. Natijada vaqt 
8-9 oyga qisqaradi. Texnik-iqtisodiy asosi tas

diqlanmagan loyihaga qarz jalb qilishga yoʻl 
qoʻyilmaydi.

Yigʻilishda shaharlarni rejalashtirishdagi 
kamchiliklar koʻrsatib oʻtildi. Koʻp joylarda 
bu oʻz holiga tashlab qoʻyilgani oqibatida ij
timoiy infratuzilma, xizmatlar va ish oʻrinlari 
birdek rivojlanmayapti. Ayrim binolar pala-
partish, koʻchalar qiyofasiga nomutanosib 
qurilyapti.

Shu bois, oʻzboshimchalik bilan va no

qonuniy qurilgan obyektlarni tartibga olish 
boʻyicha qonunchilikni mustahkamlash, te

gishli idoralar ishtirokida yangi tizim yaratish 
zarurligi taʼkidlandi.

Bu yil 170 ta, kelasi yili kamida 300 ta 
shahar va shaharchaning bosh rejasini ishlab 
chiqish vazifasi qoʻyildi. Bunda “Mening 
hududim” platformasi ishga tushirilib, har bir 
reja aholi bilan muhokama qilinadi va ijrosi 
boʻyicha jamoatchilik nazorati oʻrnatiladi.

Davlatimiz rahbari yangi uy-joylar tan

narxi masalasiga alohida toʻxtaldi. Quruv-
chi kompaniyalarni moliyaviy resurslar 
bilan taʼminlash maqsadida Ipotekani qoʻllab-
quvvatlash jamgʻarmasi tashkil qilinishi bel
gilandi.

Bu yil 80 ming xonadonli 1 ming 800 ta 
uy-joy va 45 ta “Yangi Oʻzbekiston” massiv

lari barpo etilishi aytildi.
Kommunal soha tahlil qilinar ekan, aksari

yat koʻp qavatli uylarda energiya sarfi yuqori 
ekani qayd etildi. Shu bois, ularda ener giya 
tejash boʻyicha alohida dastur amalga os

hiriladi. Unga muvofiq, koʻp qavatli uylar 
joyiga qarab markazlashgan, lokal yoki indi
vidual isitish tizimiga, ayrim qozonxonalar 
koge neratsiya texnologiyasiga oʻtkaziladi. Bu 
orqali 2024-yilning oʻzida 600 ming gigakalo

riya issiqlik energiyasi va 2,5 milliard kilovatt 
elektr iqtisod qilish mumkin.

Soʻnggi yillarda ichimlik suvi sohasiga 
25 ta loyiha doirasida xalqaro moliya tash

kilotlaridan 2,5 milliard dollar jalb qilindi. 
Oʻtgan yilning oʻzida barcha manbalardan 
8 trillion soʻm yoʻnaltirildi. Joriy yilda 
qoʻshimcha 1,5 million aholini markaz-
lashgan ichimlik suvi bilan taʼminlash re

jalashtirilmoqda.
Mutasaddilarga ichimlik suvi sifati stan

dartlarini yangilab, barcha inshootlarda joriy 
etish, nasoslarni modernizatsiya qilib, suv yet
kazib berish tannarxini kamaytirish boʻyicha 
topshiriqlar berildi.

Shuningdek, 5 ta shaharda — Kogon, Shi
rin, Yangiyer, Bekobod va Yangiyoʻl shahar-
larida tajriba tariqasida suv taʼminotiga xu

susiy sheriklar jalb qilinishi aytildi.
Koʻp qavatli uylarni taʼmirlash, 

yertoʻlalarini tadbirkorlarga ijaraga berish 
masalalariga ham toʻxtalib oʻtildi. Endi bu 
boradagi maʼlumotlar ham raqamlashtirilib, 
“Mening uyim” tizimiga bogʻlanadi hamda 
aholi va tashabbuskorlarga ochiq  eʼlon qili
nadi.

Boshqaruv kompaniyalari va shirkatlar-
ning kreditlarini soʻndirish hamda  debitor 
qarzdorligini qisqartirish choralari belgilandi.

Umuman, elektr energiyasi, gaz, suv, is

siqlik, chiqindi va soliq toʻlovlari boʻyicha 
xonadonning yagona billing hisob-raqamini 
joriy qilish vaqti kelgani taʼkidlandi.

Transport sohasi haqida soʻz borganda, av

valo, jamoat transporti qamrovini oshirishga 
alohida ahamiyat qaratildi. Yangi avtobuslar 
olib kelish, shaharlarda yoʻlovchi tashishni 
brutto-shartnoma asosida moliyalashtirishga 
oʻtkazish boʻyicha koʻrsatmalar berildi. 

Yoʻl qurilishida “yashirin iqtisodiyot” 
ulushi yuqoriligi, buni nazorat qiladigan 
Transport inspeksiyasining faoliyati sustligi 
koʻrsatib oʻtildi. Mutasaddilarga yoʻl quri-
lishidagi 40 dan ziyod standart va meʼyorlarni 
Xalqaro muhandis-konsultantlar federatsiyasi 
talablariga moslashtirish topshirildi.

Xalqaro yoʻnalishlarda temir yoʻl qatnov

larini, yuk va yoʻlovchi vagonlari ishlab chiqa

rishni koʻpaytirish muhimligi taʼkidlandi. 
“Qoʻqon”, “Samarqand” va “Toshkent” 
vokzallari, “Andijon” hamda “Urganch” aero

portlari boshqaruvi xususiy sektorga berilishi 
belgilandi. Shuningdek, Shahrisabz, Sariosiyo 
va Qoʻqon aerodromlari taʼmirlanib, mahalliy 
aviatashuvlar yoʻlga qoʻyiladi.

Toshkent shahrida tirbandlik muammo

sining yechimini topish, drenaj tizimini mo-
dernizatsiya qilish boʻyicha ham koʻrsatmalar 
berildi.

Ekologiyani asrash bugungi kundagi eng 
dolzarb masalalardan.

Yurtimizda 2020-yildan buyon 22 mingta 
yangi sanoat korxonasi ishga tushgan. Umu

man, bugungi kunda sanoat korxonalari va 
avtomobillardan atmosferaga yiliga 2 mil
lion tonnadan ziyod ifloslantiruvchi modda

lar chiqyapti. Koʻp hollarda qurilish obyekt-
lari va loyihalari ekologik ekspertizadan 
oʻtkazilmasdan amalga oshirilyapti.

Shuning uchun 1-apreldan boshlab har bir 
hududning havo, suv va atrof-muhitni iflos-
lanish darajasiga qarab tuziladigan reytingi 
joriy qilinishi belgilandi. Toshkent va Nukus 
shaharlari, viloyat markazlari hamda sanoat
lashgan 20 ta tumanda avtomatik havo moni
toringi stansiyalarini oʻrnatishni boshlash 
vazifasi qoʻyildi.

Yirik sanoat va barcha sement kor-
xonalarida zamonaviy chang-gaz tozalash 
uskunalari oʻrnatiladi, eskilari almashtiriladi. 
Qurilish materiallari, energetika, metallurgiya 
korxonalari tomonidan 5 gektardan “yashil 
belbogʻ” yaratilib, jami 10 million tup daraxt 
ekiladi.

Kelgusi besh yil davomida Toshkent shahri 
va unga tutash Toshkent viloyati tumanlarida 
3 ming gektar “yashil belbogʻ” va 200 gektar 
“yashil bogʻlar” tashkil qilinadi.

Toshkent shahrida atmosfera havosining si
fat koʻrsatkichini doimiy eʼlon qilib boradigan 
tablo va monitorlar oʻrnatiladi. Shuningdek, 
poytaxt koʻchalarida ogʻir yuk mashinalari va 
muddati 10-yildan oshgan avtomobillar hara

kati bosqichma-bosqich cheklanadi. 2025-yil 
1-yanvardan “Ai-80” markali benzindan voz 
kechish masalasi hal etiladi.

Toshkent shahri jamoat transportini 
 elektr va gazga oʻtkazish, metro vagonlari 
sonini oshirish choralari koʻriladi. “Yashil 
energetika”ni qoʻllab-quvvatlash, ekologik 
muammolarning oldini olish va zararli oqi
batlarni kamaytirish maqsadida aholini elek

tromobillarga oʻtishini ragʻbatlantirish tizimi 
joriy qilinadi.

Yigʻilish yakunida Bosh vazir 
oʻrinbosarlari, vazirlar va hokimlar joriy yilgi 
rejalari boʻyicha axborot berdi.

OʻzA

QURILISH, TRANSPORT VA 
EKOLOGIYA SOHALARIDAGI 

ISHLAR TAHLIL QILINIB, MUHIM 
VAZIFALAR BELGILANDI

Prezident Shavkat Mirziyoyev raisligida 29-yanvar kuni 
uy-joy va kommunal xoʻjaligi, qurilish, transport va 

ekologiya sohalaridagi ustuvor vazifalar muhokamasi yuzasidan 
videoselektor yigʻilishi oʻtkazildi.

Rustam XOLMURODOV,
Samarqand davlat 
universiteti rektori, 
Oʻzbekiston Respublikasi  
fan arbobi, 
Oliy Majlis Senati aʼzosi

ogʻir. Oʻsha zamonlarda “Qadring qancha 
edi?” deging keladi.

Turmush qiyinligidan, nochorligidan 
ayollar oʻziga oʻt qoʻygan, “paxta ishi”, 
“oʻzbeklar ishi” girdobida otalar qamalgan, 
goʻdaklar oʻlimi ortgan, bemaqsad urush tu

fayli yigitlar jasadi temir tobutlarda qaytgan, 
bolalar paxta quliga aylantirilgan davrlarni 
nahotki unutgan boʻlsak? Nahotki, shunday 
mashʼum kunlarni qoʻmsayotganlar oramiz

da boʻlsa? Bu dahshat-ku...
Mustabid tuzumni qoʻmsaydiganlarni 

buyuk yozuvchi Chingiz Aytmatov taʼbiri 
bilan aytganda, manqurt, degim keladi. 
Nahotki, qandaydir moddiy narsalarga 
Vatan mustaqilligini qiyoslash mum

kin boʻlsa? Nahotki, ularning qalbida 
milliy gʻurur boʻlmasa? Or boʻlmasa? 
Nomus boʻlmasa? Oʻsha kimlardir 
qoʻmsayotgan mustabid tuzum bizni mil
lat sifatida ojiz qilib qoʻymadimi? Tafak

kurimizga qoʻshib, mutafakkirlarimizni 
oʻldirmadimi? Osmadimi? Otmadimi? 
Surgun qilmadimi?

Agar mustaqillik boʻlmaganida edi, biz 
allaqachon oʻzligimizni yoʻqotgan, qadri
yatlarimizdan ayrilgan, tilsiz, erksiz, nochor 
bir xalqqa aylangan boʻlar edik.  Bugun 
mamlakat mustaqilligi haqida gapirayotgan 
ayrimlar uni oddiy hodisa sifatida taʼriflaydi. 
Yoʻq, aslo unday emas. Mustaqillik mam

lakat va millatning qaddini tikladi.  Mus

taqillik millatning ongidan qullikka koʻnish 
sindromini siqib chiqardi.

Mustaqillikning bebaho imkoniyatla

rini, buyuk evrilishlarini, ulugʻ istiqbol
larini anglash uchun mustabid tuzumning 
kirdikorlaridan xabardor boʻlish, oʻsha 
ayanchli tarixni chuqur oʻrganish kerak. 
Bobolarimiz qanchalik xoʻrlanganini, toptal
ganini, qatagʻon qilinganini, millatning aqli, 
bilimi, oʻtmishi ayovsiz yoʻq qilinganini 
taftish etadigan payt allaqachon kelgan.

Hech qachon mustabidlik qaytib kelma

sin. Xalqimiz ozod yashasin!
Ozodlik uchun kurashga jonini tikadigan 

avlodlar paydo boʻlsin!

Vatanparvar, millatparvar yoshlar may

donga chiqsin!
Yaxshi bilingki, Vatan uchun, mustaqil

lik uchun kurash bu — abadiy kurash. Bu 
kurashdan hech kim oʻzini chetga olishga 
haqqi yoʻq. Bu kurash umummillat kurashi
dir. Bu kurashda chekinib boʻlmaydi.

Bugun Oʻzbekiston jadal taraqqiy 
etayotgani baʼzilarga yoqmasligi aniq. 
Oʻzbekistonning Markaziy Osiyo birligi 
yoʻlida ulkan ishlarni qilayotgani kim

larningdir tinchini oʻgʻirlaydi. Yurtimizning 
dunyo hamjamiyatidagi oʻrni tobora yuksa

layotgani dushmanlarimizni bezovta qiladi. 
Chunki ular bir paytlar mustaqillikning 

dastlabki yillarida “Bizsiz yasholmaydi”, 
“Oʻzlari yalinib keladi”, “Chegarasini hi
moya qilolmaydi”, “Ertaga falon davlat ular
ni bosib oladi”, deya fol ochgan edi. Lekin 
bu fol toʻgʻri chiqmadi. Biz mustaqillikni 
boshimiz uzra baland koʻtarib, mashaqqatli 
yoʻllarni mardonavor bosib oʻtdik. 

Davlatimiz rahbari haqli ravishda qayd 
etganidek, bugun oldimizda turgan vazifa

lar qanchalik ulkan va murakkab boʻlmasin, 
ularni birgalikda hal etishga kuchimiz ham, 
imkoniyatimiz ham yetadi. Biz endi kechagi 
odamlar emasmiz. Xalqimiz ham kechagi 
xalq emas.

Bugun Oʻzbekiston dunyodagi nufuzli 
xalqaro tashkilotlarning toʻlaqonli aʼzosi. 
Dunyo tinchligida muhim oʻrin tutadigan 
mamlakat. Oʻz soʻziga, oʻz qarashlariga 
ega boʻlgan qudratli davlat. Oʻzbekiston 
uchun qaramlik allaqachon tarixga aylan

gan.
Xomtama boʻlmang, millatimizni ka

msitishingizga indamay qarab turmaymiz. 
Bugun bunday kimsalarga javob berishga, 
kimligimizni koʻrsatib qoʻyishga kuchimiz 
ham, bilimimiz ham yetadi!

Aynigan kallangizdan chirkin xayollarni 
quving. Oʻzbekistondan, oʻzbek xalqidan, 
balki nimalarnidir olishingiz mumkin. Lekin 
mustaqillikni emas!

Bu soʻzlarni qulogʻingizga qoʻrgʻoshin

dek quyib oling.

Bu fikrlar bejiz aytilgani yoʻq. Bugun 
biz dunyoda imperiyaparastlik va shovinizm 
bosh koʻtarayotgan, tajovuz va tahdid to

bora ortayotgan, tarixni buzib talqin qilish 
kuchayayotgan, kamsitish, bosqinchilik, 
vayronkorlik va bir-biriga qarama-qarshi 
qoʻyish, adovat qoʻzgʻash, urushlarni moli
yalashtirish, ichki ishlarga aralashish ochiq-
oydinlik kasb etayotgan ziddiyatli va mu

rakkab bir davrda yashayapmiz. 
Mustaqil davlatlarga tahdidlar turli 

koʻrinishlarda namoyon boʻlyapti. Baʼzan 
unga beparvo qaraymiz, baʼzida kampani
yabozlik qilib, kimoʻzarga javob qayta

ramiz. Lekin biz millat sifatida anglab 
yetishimiz zarur boʻlgan bir haqiqat bor. 
Mustaqillik  uchun kurash qachonki unga 
nisbatan tahdid lar yuz bergandagina koʻzga 
tashlanmasligi kerak. Bu ojiz qarash bilan 
mutlaqo murosa qilib boʻlmaydi. Zero, mus

taqillik uchun jang mamlakat va millat bor 
ekan, hech qachon toʻxtamaydi.

Unutmaslik kerakki, bu jang toʻxtagan 
kuni dushmanlar bosh koʻtaradi. Ular 
hali-hamon mustamlakachilik, hukmron

lik daʼvosidan voz kechgani yoʻq, payt 
poylab turibdi. Qachonki biz ahillikni, 
birlikni, hamjihatlikni yoʻqotsak, ichimiz

dan xoinlar chiqsa, Vatan ozodligini koʻz 
qorachigʻimizdek asramasak, bunday vazi
yat dushmanlarimizga qoʻl keladi.

Baʼzan qaysidir kovaklardan oʻzimizning 
ichimizdan chiqqan sotqinlarning jirkanch 
ovozi eshitilib qoladi. Ular tutqunlik, qullik 
davrlarini zoʻr berib qoʻmsaydi. Ularning 
safsatasi “gugurt bir tiyin edi”dan boshlana

di. Ushbu chirkin qarashlarga chidab turish 

VATAN MUSTAQILLIGI, 
MILLAT TAQDIRI UCHUN 
KURASH — ABADIY KURASH

Bu haqda Prezidentimiz Shavkat Mirziyoyev alohida 
qayd etganidek, Oʻzbekistonning har bir farzandi xalqimizning birdamligi, 
mamlakat yaxlitligi uchun kurashib yashashni oʻz hayotining maʼnosi deb 

bilmogʻi kerak! Biz bir boʻlsak — yagona xalqmiz, birlashsak — Vatanmiz!

Bugun Oʻzbekiston dunyodagi nufuzli xalqaro 
tashkilotlarning toʻlaqonli aʼzosi. Dunyo tinchligida 
muhim oʻrin tutadigan mamlakat. Oʻz soʻziga, oʻz 
qarashlariga ega boʻlgan qudratli davlat. Oʻzbekiston 
uchun qaramlik allaqachon tarixga aylangan.
Xomtama boʻlmang, millatimizni kamsitishingizga 
indamay qarab turmaymiz. Bugun bunday kimsalarga 
javob berishga, kimligimizni koʻrsatib qoʻyishga kuchimiz 
ham, bilimimiz ham yetadi!

Nuqtayi nazar

Oʻzbekiston — Xitoy hamkorligining asosiy yoʻnalishlaridan yana biri transport 
kommunikatsiyasi. U Oʻzbekistonning “dengizga chiqmaydigan mamlakat”dan “quruqlik bilan 

bogʻlangan mamlakat”ga aylanish manfaatiga, shuningdek, Xitoyning “Bir makon, bir yoʻl” 
tashabbusi konsepsiyasiga toʻliq javob beradi.2 SIYOSAT

soha vakillarini halol ishlash orqali koʻproq naf keltirishga undaydi 
Xususan, ushbu mamlakatning nufuzli 

“Global Times” gazetasida bosilgan, nashr 
tahlilchisi Chjan Xan qalamiga mansub maqo
lada yozilishicha, “Bu tasodif emas. Bu eski 
doʻstlar uchrashuvidir”.

Xitoyning yetakchi ekspertlari baholariga 
koʻra, Oʻzbekiston rahbarining Xitoyga maz
kur tashrifi har tomonlama tarixiy ahamiyatga 
ega boʻldi. Oʻzbekiston — Xitoy oliy dara
jadagi uchrashuvi oʻzining mazmun-mohiyati-
ga koʻra ham mamlakatning turli metropoli
yalarida — Pekin, Shen chjen, Shanxay va 
Urumchida oʻtkazilgan qator yirik tadbir
larning keng geografiyasi bilan ham alohida 
ajralib turdi.

Birinchidan, Shavkat Mirziyoyev va Si 
Szinpin Qoʻshma bayonotni imzolash orqali 
ikki tomonlama munosabatlarni yangi davrda 
har tomonlama strategik sheriklik darajasiga 
olib chiqdilar. Xitoyning markaziy “Jenmin 
Jibao” gazetasi ushbu muhim voqeani sharhlar 
ekan, XXR rahbari Si Szinpinning quyidagi 
soʻzlarini iqtibos sifatida keltirgan: “32 yil 
avval Oʻzbekiston XXR bilan diplomatik mu
nosabatlar oʻrnatgan birinchi Markaziy Osiyo 
davlati boʻlgan edi. Ikki mamlakat xalqlarini 
qadimiy Ipak yoʻli bogʻlab turadi, Xitoy — 
Oʻzbekiston doʻstligi chuqur ildizga ega va u 
zamonaviy bosqichda faol rivojlanmoqda”.

XXR Raisi taʼkidlaganidek, oʻtgan yetti 
yildan ortiq vaqt davomida turli sohalarda 

O‘ZBEKISTON PREZIDENTINING 

XITOYGA TARIXIY TASHRIFI 

sogʻlom va farovon ikki tomonlama  ham
korlik qilindi. Xitoy va Oʻzbekiston oʻrtasida 
yanada mazmunli va jadal munosabatlarni 
yoʻlga qoʻyish ikki mamlakat xalqlarining 
umumiy orzusidir.

Oʻzbekiston — Xitoy munosabatlari ning 
prinsipial jihatdan yangi bosqichi amalda 
barcha soha va yoʻnalishlarda keng koʻlamli 
amaliy hamkorlikni taʼminlaydi.

Ikkinchidan, ushbu tashrif chogʻida ikki 
tomonlama hamkorlikning iqtisodiy asoslarini 
mustahkamlash masalalariga alohida eʼtibor 
qaratildi. Shu nuqtayi nazardan, Shenchjen 
shahrida oʻtkazilgan Oʻzbekiston — Xitoy in
vestitsiya forumi tarixiy voqea boʻlib, uning 
ochilish marosimida Prezident Shavkat Mirzi
yoyev shaxsan ishtirok etdi.

Shenchjenda boʻlib oʻtgan forum yakunlari-
ni sharhlar ekan, “Ipak yoʻli” tadqiqot markazi 
eksperti Guo Syaoszyun ushbu tadbirda ikki 
mamlakatning 600 dan ortiq yirik kompaniyasi 
vakillari ishtirok etganini taʼkidladi. Uning 
aytishicha, Prezident Shavkat Mirziyoyevning 
nutqi forum qatnashchilarida katta taassurot 
qoldirdi. Forum ishtirokchilarining aksari
yatida Oʻzbekiston bilan hamkorlikka qiziqish 
sezilarli darajada ortgani shubhasiz.

Darhaqiqat, ushbu forum natijalari ajoyib 
boʻldi. Shu tariqa turli sohalarga oid mus
tahkam sarmoyaviy bitim va shartnomalar 
toʻplami imzolandi.

Bundan tashqari, Oʻzbekiston rahbarining 
“CNPC”, “CITIC Group”, “China Southern 
Power Grid”, “SANY Renewable Energy” 
kabi yirik kompaniyalar, shuningdek, Xitoy 
Eksimbanki, Ipak yoʻli fondi va Osiyo in
fratuzilmaviy investitsiyalar banki rahbarlari 
bilan uchrashuvlarida hamkorlikning istiqbol
li rejalari belgilab olindi. 

Prezident Shavkat Mirziyoyev “BYD” 
kompaniyasi bosh qarorgohi va texnologik 
markaziga tashrifi chogʻida Jizzax vilo-
yatida gibrid va elektr avtomobillarni 
yigʻish boʻyicha loyihani ishga tushirishga 
bagʻishlangan tantanali marosimda ishtirok 
etdi.

Ushbu voqeani tarixiy, deb hisoblash 
mumkin. Bu, eng avvalo, “Yashil Ipak yoʻli” 
konsepsiyasini amalga oshirish doirasida ikki 
davlat oʻrtasidagi hamkorlik samaradorligini 
yaqqol namoyon etadi.

Boshqa tomondan, ushbu obyekt Markaziy 
Osiyo va MDH davlatlarida elektromobillar 
ishlab chiqaradigan birinchi zavod boʻladi.

Uchinchidan, Oʻzbekiston Prezidentining 
Xitoyga davlat tashrifi doirasida oʻtkazilgan 
asosiy tadbirlardan yana biri bu — Urumchi 
shahridagi Oʻzbekiston — Xitoy mintaqalara
ro forumidir.

Ushbu forumda ikki mamlakat hududlari 
rahbarlaridan tashqari, oʻzaro hamkorlikning 
turli yoʻnalishlari boʻyicha eng faol hamkor

likka tayyor boʻlgan 1200 dan ortiq kompani
ya vakillari ishtirok etdi. Shu kuni Xalqaro 
koʻrgazmalar markazida “Oʻzbekistonda ish
lab chiqarilgan” koʻrgazmasi ochilib, unda 
Oʻzbekiston hududlarining turli sohalardagi 
yutuqlari va eksport salohiyati namoyish etildi.

Ikki davlat hududlari rahbarlari mintaqa
lararo hamkorlik sohasida amalga oshiril
gan ishlar natijalari toʻgʻrisida fikr almashdi, 
shuningdek, savdo, sarmoya, iqtisodiyot, 
energetika, transport va madaniy-gumanitar 
sohalarda hamkorlikni yanada rivojlantirish 
yoʻllarini atroflicha muhokama qildi.

Xitoy Ijtimoiy fanlar akademiyasining 
Rossiya, Sharqiy Yevropa va Markaziy Osiyo 
instituti yetakchi eksperti Su Chan forum ikki 
davlat rahbarlari oʻrtasida boʻlib oʻtgan muzo
karalar chogʻida erishilgan muhim kelishuv-
larni amalga oshirishda samarali platformaga 
aylanganiga ishonch bildirdi. Oʻzbekiston va 
Xitoy hududlari bevosita samarali muloqot va 
oʻzaro hamkorlik formulasini topdi.

Forum hududlararo hamkorlikning yuqori 
dinamikasini namoyon etib, yangi surʼat 
bagʻishladi. Oʻtgan yili Oʻzbekistonning bar
cha hokimlari Xitoyning yirik provinsiyalari
ga tashrif buyurdi.

Shuningdek, Xitoyning Sinszyan, Shensi, 
Shandun, Szyansu, Anxoy, Szyansi, Guan
dun, Xubey va Ninsya-Xueyskiy muzofotlari 
rahbarlari javob tashrifi bilan Oʻzbekistonda 
boʻldi. Forum doirasida Oʻzbekiston hudud
lari va XXR provinsiyalari oʻrtasidagi ham
korlikni rivojlantirishga doir 27 ta qoʻshma 
hujjat imzolandi.

Toʻrtinchidan, davlatimiz rahbarining Xi
toyga tashrifi doirasida ilk bor Oʻzbekiston 

— Xitoy taʼlim  forumi oʻtkazildi. Tadbirda 
Oʻzbekistondagi 37 ta yetakchi universitet 
va mezbon mamlakatning 110 ta oliy taʼlim 
muassasalari rektorlari qatnashdi.

Natijada ikki davlat oʻrtasida taʼlim va 
kadrlar tayyorlash sohasidagi hamkorlikni 
yanada rivojlantirishga qaratilgan Pekin 
deklaratsiyasi qabul qilindi. Jami 75 ta ikki to
monlama hujjatlar, jumladan, qoʻshma taʼlim 
dasturlarini shakllantirish boʻyicha muhim 
kelishuvlar imzolandi.

Pekindagi Jenmin universiteti huzuridagi 
Yevroosiyo tadqiqotlari markazi direktori 
oʻrinbosari Lyu Syui mazkur forum yakun
larini sharhlar ekan, Oʻzbekiston va Xitoy 
oliy oʻquv yurtlari rektorlari yoshlarga aniq 
va gumanitar fanlarni oʻqitishning zamo
naviy uslub lari yuzasidan fikr almashganini 
taʼkidladi. Universitet boshqaruvida zamo
naviy usullar, jumladan, axborot texnologi
yalari va sunʼiy intellektdan foydalanish ma
salalari atroflicha muhokama qilindi.

Xitoylik ekspertning fikricha, forum ikki 
davlat universitetlari oʻrtasidagi oʻziga xos 
hamkorlik koʻprigiga aylandi. Ushbu mexa-
nizm yaqin kelajakda multi plikativ samara 
berishiga, jumladan, kadrlar tayyorlash tizi
mini takomillashtirishga shubha yoʻq.

Beshinchidan, Prezident Shavkat 
 Mirziyoyevning XXRga tashrifi doirasida 
tashkil etilgan muhim tadbirlardan yana biri 
bu — Xitoyda boʻlib oʻtgan Oʻzbekiston 
madaniyati kunlaridir.

22-yanvar kuni Oʻzbekiston madaniyati 
kunlarining tantanali ochilish marosimidan 
soʻng “Lazgi. Muhabbat va qalb raqsi” nomli 
spektakl, 24-yanvar kuni esa Oʻzbekiston 

sanʼat ustalari ishtirokida gala konsert boʻlib 
oʻtdi. Shu bilan birga, Xitoy poytaxtida 
Oʻzbekiston tasviriy va xalq amaliy sanʼati 
koʻrgazmasi ochildi.

Xitoyning yana bir muhim goʻshasi — 
Shanxayda Toshkent va Shanxay shaharlari 
oʻrtasida birodarlik aloqalari oʻrnatilganining 
30 yilligiga bagʻishlangan tantanali madaniy 
tadbirlar boʻlib oʻtganini alohida taʼkidlash 
joiz. Ushbu tadbirlar doirasida “Ba
hor”  ansamblining konsert dasturi hamda 
“Oʻzbekiston — Ipak yoʻli gavhari” sayyoh
lik salohiyati taqdimoti tashkil etildi. Tosh
kent va Shanxay oʻrtasida 2024-2026-yillarga 
moʻljallangan hamkorlik dasturining imzo
lanishi muhim natija boʻldi.

Xitoyda oʻtkazilgan bir qator madaniy tad
birlar haqidagi taassurotlari bilan oʻrtoqlashar 
ekan, Xitoy Ijtimoiy fanlar akademiyasi-
ning Rossiya, Sharqiy Yevropa va Markaziy 
Osiyo instituti professori Li Yunxuey ularning 
oʻtkazilishini juda muhim, deb atadi. Uning ay
tishicha, bu Oʻzbekiston yetakchisining mam
lakatlarimiz oʻrtasidagi madaniy-gumanitar 
almashinuvni rivojlantirishga alohida eʼtibor 
qaratayotganini yana bir bor tasdiqlaydi.

— Madaniy almashinuvlar insonlarni yaqin
lashtiradi va oʻzaro tushunishlarini mustahkam
laydi. Bularning barchasi birgalikda ikki tomon
lama hamkorlikni yanada rivojlantirish uchun 
mustahkam zamin yaratadi, — deydi ekspert. 
— Xitoyning keng auditoriyasi Oʻzbekistonning 
boy madaniyati bilan tanishtirildi. “Lazgi. Mu
habbat va qalb raqsi” nomli ajoyib balet spek-
takli, shuningdek, oʻzbek sanʼat ustalarining 
yorqin konserti tomoshabinlarda unutilmas taas
surot qoldirdi. Oʻzbekiston va Xitoy koʻp asrlar 
davomida bir-biri bilan yaqin madaniy-guma-
nitar aloqalarni saqlab kelgan qadimiy davlat va 
sivilizatsiyalar oʻchogʻidir.

Prezident Shavkat Mirziyoyevning Xitoy
ga tashrifi chogʻida oʻtkazilgan qator madaniy 
tadbirlar ikki mamlakat va xalqlarning ham
korligi hamda yaqinlashuviga kuchli turtki 
boʻlganini taʼkidlasak, mubolagʻa boʻlmaydi.

“Dunyo” AA
Pekin

Oʻzbekiston Prezidenti Shavkat Mirziyoyevning shu 
yil 23-25-yanvar kunlari Xitoyga davlat tashrifi va 
XXR Raisi Si Szinpin hamda boshqa rasmiy shaxslar 
bilan oʻtkazgan ikki tomonlama muzokaralari ushbu 
mamlakatning yetakchi ommaviy axborot vositalari va 
ekspert doiralari vakillari qiziqishiga sabab boʻlayotir. yangi davrda oʻzbek-xitoy hamkorligiga muhim poydevor qoʻydi

BIZ VA DUNYO

Garchi ikki davlat chegaradosh boʻlmasa-
da, Oʻzbekiston “Bir makon, bir yoʻl” loyiha

sida muhim oʻrin tutadi. “Xitoy — Qirgʻiziston 
— Oʻzbekiston” transport koridorining qu

rilishi ikki tomonlama manfaatlarni aks etti
radi. Mazkur temir yoʻl Xitoyning Lanchjou 
shahrini Toshkent bilan bogʻlashi nafaqat 
ikki mamlakat, balki butun mintaqa manfaati 
 uchun katta iqtisodiy ahamiyatga ega.

Munosabat

YUQORI SIFATLI SANOAT VA 
QISHLOQ XO‘JALIGI MAHSULOTLARI

Xitoy Oʻzbekistonning asosiy iqtisodiy hamkorlaridan. Ikki davlat 
oʻrtasidagi munosabatlar ildizi uzoq asrlarga borib taqaladi. 
Sababi, bu ikki xalq azaldan oʻzaro savdo-sotiq qilgan, bir-birining 
madaniyatini boyitgan. Oʻzbekistonning davlat mustaqilligini ham Xitoy 
birinchilardan boʻlib tan olgan va diplomatik munosabatlar oʻrnatgan. 
Rasmiy Toshkent va Pekin munosabatlari barcha sohani qamrab oladi. 
Ayniqsa, keyingi yillarda oʻzaro aloqalar izchil rivojlanib bormoqda.

Qahramon ERGASHEV,
Oliy Majlis Qonunchilik 
palatasi deputati

Bugun mamlakatimizda Xitoy sarmoyasi 
ishtirokidagi korxonalar muvaffaqiyatli 
ishlab, qoʻshimcha qiymat yaratmoq-
da. Ayniqsa, yashil energetika, neft-gaz, 
kimyo, togʻ-kon, toʻqimachilik va boshqa 
sohalarda qator yirik qoʻshma loyihalar 
ishga tushirilib, faoliyati kengaymoqda. 
Bu saʼy-harakatlar tufayli aholini ish bilan 
taʼminlash, kambagʻallikni qisqartirish, 
xalqning turmush darajasini oshirish, qayta 
tiklanuvchi energiya manbalarini hayotga 
joriy etish, transport infratuzilmasini mo-
dernizatsiya qilish va xususiy sektorni 
rivoj lantirishga erishilyapti.

Samarali hamkorlikda Oʻzbekiston — 
 Xitoy oʻrtasida kooperatsiyalarni yanada 
rivojlantirish, manfaatli sheriklikni kengay

tirish va savdo-iqtisodiy hamkorlikni yangi 
bosqichga olib chiqish kabi istiqbolli dastur
lar taraqqiyotimizga tayanch boʻlmoqda.

Mamlakatimizda tadbirkorlar uchun 
yaratilayotgan sharoitlar, soliq va bojxona 
imtiyozlari, ixcham davlat apparati shakllan

gani, biznesni tartibga solish bekor qilingani, 
investorlar bilan ishlashda “yagona oyna” 
tamoyili joriy etilgani xitoylik tadbirkorlar
da katta qiziqish uygʻotmoqda. Ayni vaqtda 
yurtimizda Xitoy sarmoyasi ishtirokida 2 
mingdan ziyod korxona faoliyat yurityapti. 
Masalan, oʻtgan yili Xitoy kompaniyalari 
196 taga koʻpaygan. Tashqi iqtisodiy tovar 
ayirboshlash va investitsiya kiritishda ham 
yetakchi davlatlar qatorida. Ushbu davlat 
kompaniyalari ishtirokida yurtimizda oʻnlab 
yirik zamonaviy korxonalar barpo etildi, 
neft-gaz, kimyo, toʻqimachilik kabi muhim 
sohalarda yirik loyihalar amalga oshirilib, 
yangi ish oʻrinlari yaratildi.

Bugun davlatlarimizning xalqaro kun 
tartibidagi dolzarb masalalar, global xavfsi
zlik va taraqqiyotni taʼminlash boʻyicha po-
zitsiya va yondashuvlari oʻxshash. Bu mam

lakatlarimizning oʻzaro va koʻp tomonlama 
aloqalarida muhim oʻrin tutmoqda. Xitoy 
Oʻzbekistonning mustaqil taraqqiyot yoʻlini, 
mamlakatimizdagi keng koʻlamli islohotlarni 
har tomonlama qoʻllab-quvvatlab kelmoqda.

Ikki tomonlama munosabatlarning 
zamonaviy rivojlanishida davlat rahbar
lari oʻrtasida oʻrnatilgan ishonchli va yaqin 
doʻstona muloqot muhim rol oʻynamoqda. 
Mamlakatlar yetakchilarining siyosiy iro

dasi va birgalikdagi saʼy-harakati tufayli 
Oʻzbekiston — Xitoy munosabatlari barcha 
soha va yoʻnalishda misli koʻrilmagan dara

jaga koʻtarildi, desak ayni haqiqatni aytgan 
boʻlamiz. Birgina oʻtgan yilda tovar ayir
boshlash 50 foiz oshib, rekord koʻrsatkich — 
14 milliard dollarga yetdi. Bu koʻrsatkichni, 
shu jumladan, yuqori sifatli sanoat va qishloq 
xoʻjaligi mahsulotlarini oʻzaro yetkazib 

berishni koʻpaytirish hisobiga 20 milliard 
dollarga yetkazish uchun barcha salohiyat 
 mavjud. 

Oʻzbekiston — Xitoy hamkorligining 
asosiy yoʻnalishlaridan yana biri transport 
kommunikatsiyasi. U Oʻzbekistonning “den

gizga chiqmaydigan mamlakat”dan “quruq

lik bilan bogʻlangan mamlakat”ga aylanish 
manfaatiga, shuningdek, Xitoyning “Bir 
makon, bir yoʻl” tashabbusi konsepsiyasiga 
toʻliq javob beradi. Mazkur tashabbus doira

sida xitoylik hamkorlar ishtirokida mam

lakatimiz va butun Markaziy Osiyoda eng 
uzun tunnel —  “Angren — Pop” temir yoʻl 
liniyasi qurildi. “Xitoy — Qirgʻiziston — 
Oʻzbekiston” transport yoʻlagi togʻlarni kes

ib oʻtuvchi xalqaro arteriyaga aylanmoqda.
Mamlakatlarimiz oʻrtasida madaniyat, 

fan, taʼlim, turizm sohalaridagi hamkorlik 
ham izchil rivojlanmoqda. “Oʻzbekiston 
— Xitoy” hamda “Xitoy Xalq Respub

likasi — Markaziy Osiyo mamlakatlari” 
doʻstlik jamiyatlari bu boradagi aloqalarni 
mustahkam lashda muhim omil boʻlayotir.

XXR bilan munosabatlar sifat jihatidan 
yangi darajaga koʻtarildi. Har ikki tomon 
xalqaro munosabatlar tizimida oʻz tashqi si
yosatini xalqaro huquq normalari doirasida, 
milliy manfaatlarini hisobga olgan holda qu-
rishda masʼuliyatli davlat sifatida namoyon 
boʻlmoqda.

Parlamentlararo aloqalar ham yildan-yil
ga mustahkamlanib bormoqda. 2020-yil may 
oyida Oliy Majlis va Butunxitoy xalq va

killari kengashi oʻrtasida hamkorlik boʻyicha 
parlamentlararo guruh tashkil etilgan.

Prezidentimizning Xitoy Xalq Respub

likasiga davlat tashrifi, shubhasiz, ikki dav

lat oʻrtasida barcha sohadagi hamkorlikni 
yanada kengaytirishga xizmat qiladi. Tashrif 
doirasida oʻtgan uchrashuvda parlament
lar oʻrtasidagi muloqotni kengaytirish va 
“Oʻzbekiston — Xitoy” doʻstlik guruhlarini 
faollashtirish zarurligi qayd etildi.

Oliy darajadagi kelishuvlarning amalga 
oshirilishi ustidan taʼsirchan parlament nazo

ratini taʼminlashga alohida eʼtibor qaratildi. 
Bu, oʻz navbatida, ikki tomonlama aloqalarni 
sifat jihatidan yangi bosqichga koʻtaradi va 
amaliy mazmun bilan boyitadi.

Tashrifning ahamiyatli jihati shundaki, 
Prezidentimiz va Xitoy Xalq Respublikasi 
Raisi qoʻshma bayonot imzoladi. Unda 
tomonlarning oʻzaro manfaatli hamkor
likni turli sohalarda har tomonlama mus

tahkamlash hamda Oʻzbekiston va Xitoy 
oʻrtasidagi har tomonlama strategik sherik

likni mazmun jihatidan boyitishga intilishi 
tasdiqlangan.

Davlatimiz rahbarining Xitoyga tashrifi 
ikki mamlakat xalqlari farovonligi yoʻlida 
samarali hamkorlikning yangi istiqbollarini 
ochishga xizmat qiladi. Asosiysi, bu nafaqat 
diplomatiya va iqtisodiyot sohasidagi yu

tuqlarni mustahkamlaydi, balki har ikki dav

lat va ularning fuqarolari manfaatiga qara

tilgan hamkorlik uchun yangi ufqlar ochishi 
shubhasiz.

Vatanni qanchalik sevishning, 
vatanparvarlikning yagona oʻlchovi 
yoʻq va boʻlishi ham mumkin emas. 
Chunki bunday mezonlar boʻlgan 
nuqtada vatanparvarlik cheklanadi, 
taʼbir joiz boʻlsa, tugaydi. Shoirimiz 
Abdulla Oripov “Men nechun 
sevaman Oʻzbekistonni” deb, agarda 
tarix hukmi xalqimizga mangu 
muzliklarni, qorliklarni makon 
etganda ham oʻsha muzlarga mehr 
berishi, yurtni faqat boyliklar uchun 
sevgan farzandlarni kechirmasligi 
haqida kuylaganida oʻzgacha maʼno 
va mazmun mujassamdir.

TOVAR AYIRBOSHLASH HAJMINI 50 FOIZGA OSHIRADI

YANGI O‘ZBEKISTON

NAFASI

Mazkur yoʻnalishdagi ishlar tubdan isloh qilinib, 
maktab oʻquvchilarini vatanparvarlik ruhida tarbiyalash boʻyicha mutlaqo 

yangi — uch bosqichli tizim joriy etiladi.

2024-yil 30-yanvar, 21-son

Darhaqiqat, Vatan xizmatida boʻlish, xalqni 
himoya qilish, uning tinchligi uchun jonini 
bagʻishlay olish — vijdon va iymon kuchini 
namoyon etuvchi fazilat. Buyuk tarix yaratgan 
ajdodlarimiz yurtni sevish, uning har hovuch 
tuprogʻini ardoqlash, munosib himoya qilish 
va zarur vaqtda jonini fido qilish bobida bar
chaga oʻrnak va namuna boʻlgan. Vatanpar
varlik tuygʻusi ila yashashni hayotining asosiy 
mazmuni, eng yuksak maqsad-muddaosi 
hisob lab, muqaddas tarbiya orqali uni doimo 
mustahkamlashga harakat qilgan.

Bugun globallashuv jarayonining shiddati 
va koʻlami, intellektual dunyoda yosh avlod
ning qalbi va ongi uchun kurash kuchayib, 
vatanparvarlik ruhidagi tarbiyaning oʻrni va 
ahamiyati tobora ortib bormoqda. Dunyoda 
mafkuraviy kurash, ziddiyatlar, oldindan 
bashorat qilib boʻlmaydigan yangidan-yangi 
tahdidlar yuzaga kelmoqda.

Eng tahlikali tomoni shundaki, bugungi 
zamonaviy xavf-xatarlarning nusxalari, tusi, 
niqobi oʻzgargan, xavfni qachon, qayerda va 
kimdan kutish kerak, degan savollarning ja
vobi yoʻq. Harbiy tahdidlardan koʻra gʻoyaviy 

Taraqqiyot yo‘li

MAMLAKATIMIZ SHONLI TARIXI VA BUGUNI BILAN FAXRLANISH 
TUYGʻULARINI SINGDIRISH ORQALI SHAKLLANADI

Mirzayusuf  RUSTAMBOYEV, 
Jamoat xavfsizligi universiteti 

boshligʻi, yuridik fanlar doktori, 
professor

tahdidlarning koʻlami bir necha karra ortib, 
insoniyat oʻzini oʻzi jar yoqasiga olib keli
shi uchun barcha “shart-sharoit”lar yaratib 
qoʻyilmoqda.

Bu borada sunʼiy intellekt ham insoni
yat uchun misli koʻrilmagan fojia, xatarlarni 
keltirib chiqarishi, u yomon qoʻllarda yanada 
qoʻrqinchli qurol boʻlishi kunday ravshan 
boʻlib boryapti.

Anʼanaviy qurol-yarogʻlar orqali ochiq 
jang maydonidagi urushlar oʻz ahamiyatini 
yoʻqotganiga ancha vaqt boʻldi. Ayni vaqtda 
taʼsir doirani egallashda gibrid xarakteridagi 
“toʻqnashuv”lar ustuvor boʻlib, bunda mam
lakatlarga tizimli ravishda siyosiy, iqtisodiy 
va mafkuraviy tajovuzlarni amalga oshirish, 
muhim obyektlarning boshqaruv tizimlariga 
qoʻporuvchilik va kiberhujumlar uyushtirish, 
ommaviy axborot vositalarining soxta yoki 
notoʻgʻri maʼlumot tarqatishdek gʻarazli ku
chidan foydalanish kabi “pinhona urush” avj 
olgan. 

Dushman nomaʼlum boʻlgan bunday urush
lar dunyodagi tinch-osoyishta hayotga, siyosiy 
boshqaruv, xususan, saylovlarga, maʼnaviy-
madaniy va ijtimoiy muhitga putur yetkaz-
yapti. Bu kabi tuzoqlarga tushib qolmaslikning 
yagona yechimi milliy vatanparvarlik tarbiya
sidir.

Sodir boʻlayotgan voqea-hodisalar, tinch
lik-osoyishtalik hukmron goʻshalarning lahza
larda muhoraba oʻchoqlariga aylanayotgani 
faqatgina jangovar shaylik yoki strategiyalarn
ing zaifligi natijasi emasligi takror va takror is
botlanmoqda. Bunday holatda vatanparvarlik, 
Vatan uchun jonini tikishdek fidoyilik, burchi
ga sadoqat, jasorat va masʼuliyat yetishmayot
gani ham eng katta fojia sifatida qabul qilinishi 
kerak. Zero, dunyo kurashlar asosida, har kim 
oʻz hududi, oila va yaqinlari, mahallasi, dav
latini boshqalardan himoya qilishi va bu ishni 
hayotining asosiy mazmuniga aylantirgani 
natijalariga qurilgan. Dun yoda millatlar, xalq 

va elatlar mavjudligi hamda tan olinishining 
asosiy mezoni ham uning Vatani borligidadir. 
Shunday ekan, jahonda mavjud tahdidlarning 
yagona yechimi, birdan-bir davosi bu yosh 
avlodning vatanparvarlik tarbiyasi va yuksak 
maʼnaviyatidir.

Eʼtibor qaratadigan boʻlsak, dunyo-
ning turli burchaklarida “turli kasalliklar”ga 
maʼnaviy davo topilmayapti. Chunki uni tez
kor davolaydigan retsept yoki dorilar yoʻq va 
uni hech qanday pulga sotib olib boʻlmaydi. 
Bu, avvalo, tarbiya, taʼlim va shaxsiy namuna 
orqali singdiriladi hamda avloddan-avlodga 
oʻtib boradi. 

Prezidentimiz bu borada alohida 
taʼkidlaganidek, har bir Oʻzbekiston fuqarosi, 
avvalo, rahbarlar xalqimiz, ona yurtimiz oldi-
dagi masʼuliyatini chuqur his qilib, chinakam 
vatanparvar boʻlishi shart!

Biz buyuk maʼrifat namoyandalari — 
jadidlarni koʻp eslayapmiz. Ular taʼlim-
tarbiya, ilm-fan va boshqa sohalarda yozgani-
ga, avvalo, oʻzi amal qilgani, tashabbus va 
fidoyilik, muammolarni sabot bilan yengish, 
yechimi yoʻqdek tuyulgan vazifalarga mu
nosib javob topib, yagona maslak va natija 
yoʻlida oʻzlarini mutlaqo ayamagan. Ular 
nafaqat islohotchi, balki kurashchi boʻlib, 
ogʻir va tahlikali zamonda chinakam vatan
parvarlik, matonat va jasorat namunasini 
koʻrsatgan.

Oʻsha zamonda Vatan taqdiri, xalqning ijti
moiy turmushiga befarq boʻlmasdan maydon
ga chiqishning oqibati barcha uchun aniq va 
ravshan boʻlib, jadidlar oʻzlari dunyoviy bilim
ni chuqur egallagan holda millat va Vatanni 
farzandlarga tanitish, dunyoni anglatishga alo
hida eʼtibor berdi.

Jadidlar millatni uygʻotish, ilmu maʼrifat 
berish, avvalo, ziyolilarning ishi, deb bilgan. 
Ziyoli nomi va maqomi yuqori masʼuliyat 
ekani va unga munosib boʻlish oson emas
ligini ham bot-bot takrorlagan. Bu borada Mu
navvarqori Abdurashidxonovning “Bizning 
millati mizga sado va soʻz birlan ziyoli nomini 
olgʻon insonlar lozim emas. Balki xizmati, 
harakati, yordami va himmati birlan ziyoli no
mini olgʻon insonlar lozimdir”, degan soʻzlari 
hayotiy haqiqat boʻlishi bilan bir qatorda, bu
gungi kunda ham har birimiz uchun amal qilish 
shart boʻlgan fazilatdir.

Taʼkidlash lozimki, jadidlar oʻz sohasida 
bugun biz innovatsiya deb atayotgan yangilik 
va oʻzgarishlarni amalga oshirishda fidoyilik 
koʻrsatgani, oʻzini qiynab, namuna boʻlgani, 
ayniqsa, qadrlidir.

Vatanparvarlik masalasida harbiy-
vatanparvarlik tushunchasi ham alohida 
ahamiyatga ega. Zero, bugun zamonning 
shiddatiga bas kela oladigan, yangicha ya
shayotgan va kurashayotgan, dunyoga mos 
boʻla oladigan harbiy salohiyatni oshirish 
va milliy armiyani chinakam vatanparvar 

avlod bilan butlash ehtiyoji har qachongi
dan-da yuqori.

Dunyo mamlakatlari tajribasida ham harbiy-
vatanparvarlik tarbiyasiga alohida eʼtibor qara
tilishi va bunga umumxalq ishi sifatida eʼtibor 
berilishi bejiz emas. Bunda yoshlarni vatanpar
varlik ruhida tarbiyalash tizimi davlatlar ijti
moiy siyosatining muhim yoʻnalishlaridan biri 
hisoblanib, bu jarayonda til, davlat ramzlari, 
milliy qahramonlar, anʼanalar va qadriyatlar 
targʻibotiga katta eʼtibor qaratiladi. 

Masalan, AQSHda vatanparvarlik targʻiboti 
uchun davlat bayrogʻidan faol foydalaniladi. 
Fransiya va Germaniya qonunchiligida chet 
tillaridan foydalanish qatʼiy tartibga solingan 
boʻlsa, Daniyada jamiyatning etnik andazalari 
huquqiy asoslarda belgilab qoʻyilgan.

Shu bilan birga, bir qator davlatlarda har
biy-vatanparvarlik tarbiyasiga doir aniq me
zonlar, davlat dasturlari mavjud. Masalan, Pol
shada “Ertangi kunning vatanparvarligi” davlat 
dasturi ishlab chiqilgan, vatanparvarlik tarbi
yasi bogʻchadan boshlanadi. Muzeylar, mil
liy qahramonlar va qadriyatlarni tanishtiruv-
chi yodgorlik majmualariga ekskursiyalar 
 uyushtiriladi. Shu orqali bolalarning vatanpar
varligi shahar, viloyat va mamlakat miqyosida 
shakllanib boradi.

Fuqarolarning vatanparvarlik tarbiyasi 
harbiy, ilmiy-maʼrifiy va maʼnaviy-diniy 
vatanparvarlik sohalariga boʻlinadi. Harbiy-
vatanparvarlik yoʻnalishida Vatan himoyasi 
boʻyicha oʻz majburiyatlarini bajarishga, jami
yat va davlatga sidqidildan xizmat qilishga 
tayyorlikni tarbiyalash, yurt himoyasi yoʻlida 
halok boʻlgan jangchilar xotirasini abadiy-
lashtirishga eʼtibor qaratiladi.

Yuqorida qayd etilganidek, Amerika 
 oilalarining deyarli yarmi oʻz uyida mil
liy bayrogʻini osib qoʻyadi, haydovchilarn
ing 15-20 foizi mashinalarini bayroqcha va 
boshqa ramzlar bilan bezaydi. Vatanparvarlik 
tuygʻusini yoshlar oʻrtasida yanada yuksalti
rish maqsadida AQSHning davlat bayroqlarini 
ishlab chiqaruvchi yirik kompaniyalari 1x1,5 
metr hajmdagi bayroqlarni bepul tarqatishni 
yoʻlga qoʻygan.

Yaponiyada ham yoshlarning vatanpar
varlik tarbiyasiga alohida eʼtibor qaratilib, 
mamlakatda “oʻz mamlakatiga muhabbat 
tuygʻusi”ni tarbiyalash boʻyicha oʻquv rejasi 
ishlab chiqilgan. Oʻrta maktablarda olti yillik 
dastur hamda maktablarda vatanparvarlik me
zonlarini baholovchi “Yaponiyada erkin soʻz 
va vatanparvarlik toʻgʻrisida”gi tizim joriy 
etilgan.

Bir soʻz bilan aytganda, vatanparvarlik 
tarbiyasi boʻyicha dunyo mamlakatlarida 
oʻziga xos milliy xususiyatlar shakllangan, 
mazkur tarbiya, avvalo, yoshlarga oʻz yur
tining oʻtmishi va buguni bilan faxrlanish 
tuygʻularini chuqur singdirish orqali boyitiladi 
va avloddan-avlodga oʻtib boradi.

Oʻzbekiston Respublikasi Prezidenti, 
Qurolli Kuchlar Oliy Bosh Qoʻmondoni 
Shavkat Mirziyoyev raisligida shu yil 12-yan
var kuni Xavfsizlik kengashining Qurolli 
Kuchlar va harbiy-maʼmuriy sektorlarning 

2023-yildagi faoliyati yakunlari va yaqin is
tiqbolga moʻljallangan vazifalar muhokama
siga bagʻishlab oʻtkazilgan kengaytirilgan 
yigʻilishida bu jihatga alohida eʼtibor qaratilib, 
ayniqsa, taʼlim-tarbiya tizimida Vatan himoya
si, vatanparvarlik tarbiyasini olib boradigan 
mutaxassislar juda zarurligi qayd etildi.

Mazkur yoʻnalishdagi ishlar tubdan isloh 
qilinib, maktab oʻquvchilarini vatanparvarlik 
ruhida tarbiyalash boʻyicha mutlaqo yangi — 
uch bosqichli tizim joriy etiladi. Maʼruzada 
taʼkidlanganidek, boshlangʻich sinflarda 
muqaddas Vatan tuygʻusini shakllantirishga 
alohida eʼtibor qaratiladi. Vatanimiz ramzlari 
— bayrogʻimiz, gerbimiz, madhiyamiz, kon
stitutsiyamiz haqida qiziqarli sheʼr, ashula 
va hikoyalar oʻrgatiladi. Oʻrta sinflarda Amir 
Temur, Jaloliddin Manguberdi, Zahiriddin 
Muhammad Bobur kabi buyuk bobolarimiz 
qahramonliklari bugungi harbiylarimiz jasorati 
bilan bogʻlab oʻqitiladi va shu orqali Vatan hi
moyachisi koʻnikmasi shakllantiriladi. Yuqori 
sinflarda esa oʻquvchilar aniq harbiy oʻyinlar, 
saf tayyorgarligi, qurol-aslaha, texnik taktika 
xususiyatini oʻrganish, sport musobaqalari, 
harbiy lar bilan bevosita uchrashuvlar orqali har
biy xizmatga tayyorgarlik bosqichini oʻtaydi. 

Yuqoridagi fikrlarni tahlil qilgan holda aho
lining keng qatlami, ayniqsa, yoshlar orasida 
vatanparvarlik, xususan, harbiy-vatanparvarlik 
tarbiyasini kuchaytirish borasida quyidagi fikr 
va mulohazalar, takliflarni ilgari surmoqchi
man.

Birinchidan, xalqaro tajribalardan kelib 
chiqqan holda vatanparvarlik tarbiyasida davlat 
ramzlaridan qonun doirasida faol foydalanish 
maqsadga muvofiq. Bu borada bayrogʻimizga 
nisbatan hurmatni taʼminlagan holda, undan 
yanada keng foydalanishni targʻib etishimiz 
kerak.

Ikkinchidan, vatanparvarlik ruhidagi ma
halliy va xorijiy adabiyotlarni keng kitobxon
lar ommasiga yetkazib berish, uning oʻqilishini 
tashkil etish mexanizmlarini takomillashti
rish, zarur hollarda ragʻbatlantirish tizimini 
yoʻlga qoʻyish, ayniqsa, harbiy xizmatchi va 
xodimlar orasida kitobxonlik madaniyatini 
kuchaytirishning yangi usullarini ishlab chi-
qish maqsadga muvofiq. Zero, yuqori jan
govar salohiyat va yuksak maʼnaviyat Qurolli 
Kuchlarimizning qudratli tayanch ustunlari 
boʻlishi shart.

Uchinchidan, milliy qahramonlarni yod 
etuvchi kinoasarlar, xususan, maʼrifatparvar 
jadidlar faoliyatiga doir kinokartinalar yaratish 
boʻyicha tizimli ishlar olib borilyapti. Mazkur 
tajribani yanada kuchaytirish, bugungi kunning 
zamonaviy qahramonlari, taʼbir joiz boʻlsa, 
“zamonamiz jadidlari” faoliyatini targʻib qi-
lish orqali yoshlarda Vatanga muhabbat, yurtga 
sadoqat tarbiyasini singdirish, OAV orqali mil
liy kontentlarni yanada koʻpaytirish maqsadga 
muvofiq.

Toʻrtinchidan, maktabgacha taʼlim tizimida 
mavjud rejalarni tubdan qayta koʻrib chiqish va 
Vatanidan faxrlanish, milliy qahramonlaridan 
gʻururlanishga doir yangi dastur va rejalarni 
amaliyotga joriy etish va buni uzluksiz taʼlim 
tizimida faol davom ettirish zarur. 

Muxtasar aytganda, dunyodagi bugungi 
xavf-xatar va tahlikalar har birimizni sergak 
tortishga undashi, ogohlikka chorlashi kerak. 
Zero, Vatan himoyasi va taqdiriga barchamiz 
birdek masʼulmiz.

Mana shu ikki omilning oʻzidan anglash 
mumkinki, tadbirkorlikka alohida eʼtibor qa
ratilmoqda va ishbilarmonlik muhitini yanada 
maqbullashtirish iqtisodiy siyosatimizning us
tuvor vazifasiga aylangan. Yanada eʼtiborlisi, 
bu jarayon izchil davom etmoqda. 

— Tadbirkorlik subyektlarining barqarorlik 
reytingi bilan, avvalo, ular faoliyatini inson 
omilisiz, ochiq-oshkora tahlil etib  boruvchi 
elektron platforma vujudga keladi. Qola-
versa, u tadbirkorlar uchun oʻziga xos ragʻbat 
boʻladi, — deydi Oʻzbekiston Savdo-sanoat 
palatasi boshqarma boshligʻi Sarvar Niyozov. 
— Mazkur reyting joriy yilning 1-fevralidan 
amal qila boshlaydi. Shunday qilib, tadbir
korlarimiz  faoliyati toʻrt toifaga — “AAA”, 
“AA” va “A”— yuqori, “VVV”, “VV” va 

soha vakillarini halol ishlash orqali koʻproq naf keltirishga undaydi 
Prezidentimiz shu yil 15-yanvar kuni tadbirkorlarning barqarorlik 
reytingini joriy qilish boʻyicha taqdimot bilan tanishib, ushbu 
tizimning ahamiyati haqida fikr bildirgandi. Oradan hech 
qancha vaqt oʻtmay, yaʼni 23-yanvar kuni davlatimiz rahbarining 
“Tadbirkorlik subyektlarining barqarorlik reytingini joriy etish 
chora-tadbirlari toʻgʻrisida”gi qarori qabul qilindi. 

“V” — oʻrta, “SSS”, “SS” va “S” — qoniqarli 
hamda “D” — quyi barqarorlik reytinglariga 
asoslangan holda baholab boriladi. Bu, albatta, 
soha vakillarini oldinga intilishga, samarali 
ishlashga undaydi. Chunki tadbirkor qancha-
lik yuqori reytingni egallasa, shunchalik koʻp 
imtiyozlarga ega boʻlib boraveradi.  Masalan, 
“AAA” toifadagi tadbirkorlar faoliyatida soliq 
tekshiruvlari oʻtkazilmaydi (jinoyat ishlari 
doirasida oʻtkaziladigan tekshiruvlar bundan 
mustasno), shuningdek, ularga QQS summasi 
oʻrnini qoplash (qaytarish) bir kunda tekshiruv-
larsiz amalga oshiriladi. Hozirgi amaliyotda ja
rayon uchun yetti kun talab etiladi. 

“A” va undan yuqori toifadagi tadbirkorlik 
subyektlariga esa soliqlar boʻyicha (QQS bun
dan mustasno) mavjud ortiqcha toʻlov summa

sini qaytarish 3 kunda amalga oshiriladi. Hozir 
bu muddat oʻn besh kun. Tovarlarni import va 
realizatsiya qilishda toʻlanadigan QQS summa
larini oʻzaro hisobga olish tartibi tatbiq etiladi.

Reyting qaysi mezonlarga tayanadi? Muta-
xassislarning aytishicha, ular ham uch guruhga 
boʻlinadi. Masalan, birinchi guruhdan umumiy 
mezonlar oʻrin olgan. Tadbirkorlik faoliyatida 
rentabellik darajasi, yer maydonlari mavjudli
gi, ish haqi, soliq hisobotlarining belgilangan 
muddatlarda taqdim etilishi, soliqlarning vaqti
da va qanday tartibda toʻlanishi kabi omillar 
inobatga olinadi. 23 mezon natijalari ana shu 
tarzda  aniqlanadi. 

— Ahamiyatlisi, ushbu mezonlar amaldagi 
qonunchilikda belgilangan tartib-qoidalar aso
sida ishlab chiqilgan, — deydi Soliq qoʻmitasi 
boshqarma boshligʻi Oʻktam Rajabov. — Hech 
qanday ortiqcha talab qoʻyilmagan. U orqali 
tadbirkorlar faoliyati yuqoridagi mezonlar yor
damida har kuni tahlil qilib boriladi va shaxsiy 
kabinetiga yuboriladi. Bu esa ularga oʻz faoli
yatini oʻzi kuzatib borishiga sharoit yaratadi. 
Qandaydir kamchilik yoki noaniqlikni pay-
qashsa, tezda bartaraf etishi mumkin.

Bunday reyting shuning uchun ham 
muhimki, endi tadbirkorlar faoliyatiga 
soliqchilar emas, elektron tizim baho be
radi. Shuningdek, u biznes vakiliga oʻz 
hamkorlari toʻgʻrisida ishonchli maʼlumot 

beruvchi himoya tizimi sifatida ham qoʻl 
keladi. 

Alohida aytish joizki, ragʻbatlantirish cho
ralari davlat korxonalari va ustav kapitalida 
50 foiz va undan ortiq miqdorda davlat ulushi 

mavjud boʻlgan yuridik shaxslarga nisbatan 
tatbiq etilmaydi. Yuqori barqarorlik reytingi
dagi tadbirkorlar har yili 20-avgust — Tadbir
korlar kuni arafasida taqdirlash uchun davlat 
mukofotlari hamda “Faol tadbirkor” koʻkrak 
nishoniga tavsiya etiladi. Bu hammasi emas. 
2024-yil 1-apreldan tadbirkorlik subyektlariga 
subsidiya, imtiyoz va preferensiyalar ularning 
reyting darajasidan kelib chiqqan holda joriy 
etiladi. Demak, imtiyozdan foydalanishni, sa
marali va barqaror faoliyat yuritishni istagan 
tadbirkor reytingning  yuqori pogʻonalaridan 
joy olishga harakat qilishi kerak.   

Mamlakat iqtisodiy taraqqiyoti tadbir
korlik qay darajada rivojlanayotganidan da
lolat beradi. Chunki iqtisodiyotdagi ijobiy 
oʻzgarishlar kichik biznes va xususiy tadbir
korlik subyektlari ulushining koʻpayib bo-
rishiga, yaratilgan ishbilarmonlik muhitiga 
koʻp jihatdan bogʻliq. Mutaxassislar barqaror 
iqtisodiy oʻsish, bandlikni yaratish va ayniq
sa, kambagʻallikni kamaytirishda kichik bi
znes muhim ahamiyat kasb etishini ham  koʻp 
taʼkidlaydi. 

Maʼlumotlarga koʻra, bugungi kunda dun-
yoda 90 foiz korxona kichik va oʻrta biznesga 
tegishli boʻlib, ular 65 foizga yaqin odamni ish 
bilan taʼminlamoqda. Hozir yurtimizda ishsiz-
lar  soni 1 million 300 ming nafarni tashkil 
qilishi  va bu yil yana 2 milliondan ziyod kishi 
mehnat bozoriga kirib kelishini inobatga olsak, 
bunday ragʻbatlar ayni zaruriy choralardir.

Tadbirkorlarning barqarorlik reytingi elek-
tron platformasi hozir test rejimida ishlamoq-
da. Uning yuqori pogʻonasini band etish esa 
soha vakillarining oʻz qoʻlida. Qonuniy va 
ochiq faoliyat, halol mehnat bunga zamin 
yaratadi. 

Dilshod ULUGʻMURODOV,
“Yangi Oʻzbekiston” muxbiri

TADBIRKORLAR REYTINGI

YURTGA SADOQAT VA MUHABBAT

Vatanni qanchalik sevishning, 
vatanparvarlikning yagona oʻlchovi 
yoʻq va boʻlishi ham mumkin emas. 
Chunki bunday mezonlar boʻlgan 
nuqtada vatanparvarlik cheklanadi, 
taʼbir joiz boʻlsa, tugaydi. Shoirimiz 
Abdulla Oripov “Men nechun 
sevaman Oʻzbekistonni” deb, agarda 
tarix hukmi xalqimizga mangu 
muzliklarni, qorliklarni makon 
etganda ham oʻsha muzlarga mehr 
berishi, yurtni faqat boyliklar uchun 
sevgan farzandlarni kechirmasligi 
haqida kuylaganida oʻzgacha maʼno 
va mazmun mujassamdir.

Yangicha yondashuvlar

YANGI O‘ZBEKISTON

Bandlikka ko‘mak 

ELLIK KUNDA YUZ MILLION 

SO‘M DAROMAD

Ahmadjon Hoshimov mahalladagi usta to
morqachilardan. Bu xonadonda boʻlgan kishi 
omilkorlik bilan ish tutayotgan tomorqachi-
ning mehnat va izlanishlariga guvoh boʻladi. 
Bugunga qadar ikki sotixli issiqxonadagi er
taki karam koʻchati sotilib, oʻrniga 2 ming tup 
pomidor parvarishga qoʻyilgan. Unga tutash 
ekin maydonlari ertaki bodring koʻchatlari, 
boshqa issiqxonadagi karam koʻchatlari esa 
plyonka asosida ochiq maydonga ekishga 
tayyorlab qoʻyilgan. 

Xonadon tomorqasidagi 15 sotix issiq-
xonadagi har bir qarich yer hisob-kitobli. 
Bu yerda muqobil yoqilgʻi — koʻmir bilan 
ishlashga ixtisoslashgan aqlli isitish tizimi 
ishga tushirilgan. Uning afzalligi shundaki, 
issiqxonadagi havo harorati avtomatik tarzda 
nazorat qilib boriladi. Bu ortiqcha xarajat va 
ovoragarchilikni ancha kamaytiradi. Avval
lari bu ishlar uchun tunlarni bedor oʻtkazishga 
 majbur boʻlishgan. 

Issiqxonalarga tomchilatib, yomgʻirlatib 
sugʻorish tizimlari oʻrnatilgani mahsulotlar tez, 
sifatli va baravj rivojlanishida qoʻl kelmoqda. 

Oliy Majlis Senatining Budjet va iqti-
sodiy islohotlar masalalari qoʻmitasi raisi 
oʻrinbosari Qobul  TURSUNOV bilan suh-
batimiz ana shu savol bilan boshlandi.

— Barqaror rivojlanish iqtisodiy va ijti
moiy oʻzgarishlar jarayoni boʻlib, unda tabiiy 
resurslar, investitsiyaviy, ilmiy va texnologik 
taraqqiyot yoʻnalishlari bir-biri bilan muvo
fiqlashtiriladi, — dedi Qobul Tursunov.  — U, 
shuningdek, koʻp jihatdan odamlar hayoti si
fatini oshirish bilan uygʻun tushuniladi. 

BMT Barqaror rivojlanish maqsadlarining 
asosiy gʻoyasi hech kimni ortda qoldirmaslik 
tamoyili hisoblanadi. Uning negizida Mingyil
lik rivojlanish maqsadlari boʻyicha erishilgan 
yutuqlar yotadi va qashshoqlikning barcha 
koʻrinishlariga barham berish boʻyicha saʼy-
harakatlarni davom ettirishni nazarda tutadi.

2015-yil sentabrda BMT Bosh Assam-
bleyasining 70-sessiyasida qabul qilingan 
rezolyutsiyani prinsipial jihatdan yangi global 
majburiyat majmui, desak boʻladi. Chunki 
ushbu hujjatda Barqaror rivojlanishning 
17 maqsadi va unga erishishning odamlar 
sogʻligʻi hamda farovonligidan tortib, iqlim 
oʻzgarishigacha, gender tenglikdan isteʼmol 
hamda ishlab chiqarish modellari yangilanish
larigacha boʻlgan jarayonni qamrab olgan 169 
vazifa belgilab olindi.

Rezolyutsiyaga muvofiq, 2030-yilgacha 
barqaror rivojlanish sohasidagi belgilangan 
maqsadlarga erishish uchun dunyodagi har 
bir davlat geografik joylashuvi, imkoniyati 
va taraqqiyot darajasini hisobga olgan holda, 
oʻz milliy maqsadlari hamda ularga erishish 
strategiyasini ishlab chiqqan. Oʻzbekistonda 
ham bu borada aniq mexanizmni shakllan
tirish va ularga erishish maqsadida Vazirlar 
Mahkamasi tomonidan ishchi guruhlar tuzi-
lib, har bir global maqsad va vazifa boʻyicha 
oʻrganish ishlari olib borildi.

Natijada 17 ta global Barqaror rivojlanish 
maqsadidan 16 tasi boʻyicha imkoniyatimiz 
mavjudligi aniqlandi. Faqat bir maqsadda, yaʼni 
Barqaror rivojlanish uchun okeanlar, dengizlar 
va dengiz resurslarini saqlash va foydalanish
da ilojsizmiz. Negaki, Oʻzbekiston dengiz va 
okeanlar bilan tutash mamlakat emas.  

O‘ZBEKISTON 

STRATEGIYASI 2030

100 MAQSADNING 190 VAZIFASI 

Vazirlar Mahkamasining 2022-yil 21-fev-
raldagi “2030-yilgacha boʻlgan davrda barqa
ror rivojlanish sohasidagi milliy maqsad va 
vazifalarni amalga oshirishni jadallashti
rish boʻyicha qoʻshimcha chora-tadbirlar 
toʻgʻrisida”gi qarori bilan vazifalar soni 126 
taga kengaytirildi va 190 ta milliy BRM in
dikatori tasdiqlandi. Ular “uch ustun” — iqti
sodiy, ijtimoiy va ekologik muvozanat tamo-
yillariga asoslangan.  

— Yangi Oʻzbekistondagi islohotlar fal-
safasi ham “inson, jamiyat va davlatning 
barqaror rivojlanishi” hamda 2030-yil-
gacha mamlakatda belgilangan barcha 
maqsadlarga erishish gʻoyalariga asoslan-
gan. Oʻtgan davr mobaynida bu borada 
qanday tashabbuslar ilgari surildi va 
tashkiliy-huquqiy chora-tadbirlar amalga 
oshirildi?

— Eʼtirof etish joiz, Oʻzbekiston 193 mam
lakat bilan bir qatorda BMTning “2030-yilga
cha boʻlgan davrda barqaror rivojlanish kun 
tartibi dasturi”ni amalga oshirishda oʻz maj
buriyatlarini toʻliq bajarmoqda.

 Prezidentimiz BMT Bosh Assambleya
si sessiyalarida, shuningdek, BMT Inson 
huquqlari boʻyicha kengashining 46-sessi
yasida Markaziy Osiyoning barqaror rivojla-
nishini, mintaqaviy xavfsizlikni taʼminlash, 
taʼlim, maʼnaviyat, ekologiya, turizm, inson 
huquqlarini himoya qilish va boshqa sohalarni 
qamrab oluvchi 40 dan ortiq tashabbuslarni 
ilgari surdi. Oʻz navbatida, BMT Bosh As
sambleyasi Oʻzbekiston tashabbusi bilan 6 ta 
rezolyutsiyani qabul qildi. 

Umuman, BMT va “BMT oilasi”ga kiruv-
chi tashkilotlar bilan hamkorlikda qariyb 140 
ta dastur va loyiha muvaffaqiyatli amalga 
 oshirilayotgani diqqatga sazovor.

Bugungi kunda sohada BMT va uning ixti
soslashgan tuzilmalari bilan samarali aloqalar 
oʻrnatilmoqda. Shu maqsadda BMT kun tar
tibiga bir qator masalalar kiritildi. “Markaziy 
Osiyo yoshlarining kun tartibi —2030” das

turini ishlab chiqish, BMTning xotin-qizlar 
tuzilmasi bilan hamkorlikda ayollarning bun
yodkorlik salohiyatini roʻyobga chiqarish ma
salalarini muhokama qilish va tajriba almash
ish uchun 2024-yilda Oʻzbekistonda Osiyo 
xotin-qizlari forumini oʻtkazish, BMT Bosh 
kotibining Suv resurslari boʻyicha maxsus 
vakili lavozimini taʼsis etish, Markaziy Osiyo 
suvni tejaydigan texnologiyalar platformasini 
yaratish kabi masalalar shular jumlasidandir. 
Bular taklif qilinayotgan masalalarning ay
rimlari, xolos. 

Eʼtiborlisi,  davlatimiz rahbari BMT Bosh 
Assambleyasining 78-sessiyasidagi nutqida 
yana bir bor “Oʻzbekiston — 2030” strategi
yasi BMTning Barqaror rivojlanish maqsad
lariga uygʻun ekanini alohida taʼkidladi. 

Oʻtgan davr mobaynida mamlakatda bu 
borada keng koʻlamli tashkiliy-huquqiy cho
ra-tadbirlar amalga oshirildi va bu xalqaro 
hamjamiyat tomonidan ham eʼtirof etildi. 
Barqaror rivojlanishdagi vazifalar yangi 
tahrirdagi Oʻzbekiston Respublikasi Kons-
titutsiyasi hamda 360 dan ziyod qonun va 
boshqa normativ-huquqiy hujjatlarda oʻz ak
sini topdi.

Avvalo, ilk bor yangi tahrirdagi Konsti
tutsiyamizda barqaror rivojlanish tamoyili 
koʻrsatildi. Ikkinchidan, oʻta qashshoqlikka 
barham berish va barcha joylarda aholining 
kam taʼminlanganlik darajasini pasaytirishni 
nazarda tutuvchi birinchi Barqaror rivojla-
nish maqsadlari ham Asosiy qonunimizda  oʻz 
ifodasini topdi. Uchinchidan, ikkinchi Barqa
ror rivojlanish maqsadlari ochlikka barham 
berish, oziq-ovqat xavfsizligini mustahkam
lash, ovqatlanish ratsionini yaxshilash hamda 

qishloq xoʻjaligining barqaror taraqqiyotiga 
koʻmaklashishni nazarda tutadi. 

Mamlakatimizning uchta strategik taraqqi
yot dasturi — 2017-2021-yillarda  Oʻzbekiston 
Respublikasini rivojlantirishning beshta us
tuvor yoʻnalishi boʻyicha Harakatlar strate
giyasi, 2022-2026-yillarga moʻljallangan 
Yangi Oʻzbekistonning taraqqiyot strate
giyasi, “Oʻzbekiston — 2030”  strategiyasi 
mamlakatimizga tegishli boʻlgan 16 ta global 
Barqaror rivojlanish maqsadlariga erishishga 
yoʻnaltirilgan milliy maqsad va vazifalarni 
toʻla qamrab olgan.

“Oʻzbekiston — 2030” strategiya
siga eʼtibor qaratsak, tahlillar uning 5 ta 
yoʻnalishida BRM maqsadlari toʻla ifodasini 
topganini koʻrsatmoqda.  Yaʼni ushbu strate
giyada belgilangan barcha — 100 maqsad, 
369 ta chora-tadbir, 190 ta vazifa, 306 ta 
koʻrsatkich bajarilishi mamlakatimizning 
Barqaror rivojlanish maqsadlariga toʻla erish
ishiga xizmat qiladi.

— Shu oʻrinda, natija va amalga oshiril-
ishi zarur boʻlgan vazifalar haqida ham 
toʻxtalib oʻtsangiz.

— “Oʻzbekiston — 2030” strategiyasida 
belgilangan maqsad-vazifalar Barqaror rivoj-
lanish maqsadlarini amalga  oshirish uchun 

oʻziga xos “Yoʻl xaritasi” vazifasini oʻtashini 
hamda uning maqsadli koʻrsatkichlariga 
eri shish barcha davlat organlari va 
tashkilotlar ning ustuvor vazifasi ekanida 
namoyon boʻladi. Jumladan, strategiyaning 
birinchi yoʻnalishi har bir insonga oʻz salo
hiyatini roʻyobga chiqarish uchun munosib 
sharoit yaratishni nazarda tutadi. Birgina shu 

yoʻnalishning oʻzida Oʻzbekiston BMTning 
Barqaror rivoj lanish maqsadlarida belgilan
gan vazifalarga erishishiga xizmat qiluvchi 
quyidagi ustuvor vazifalar belgilangan:

— aholi turmush darajasini oshirishga 
qaratilgan siyosat tufayli mamlakatimizda 
kambagʻallik 2022-yilda 2017-yildagiga 
nisbatan ikki barobar kamaygan boʻlsa, uni 
2026-yilga qadar yana 2 barobarga, 2030-yil
ga qadar esa keskin qisqartirish rejalashtiril
gan;

— kambagʻallikka tushish xavfi mavjud 
4,5 million aholining daromadlarini oshirish 
choralari koʻrilishi, mehnatga layoqatli aholi-
ni, jumladan, yoshlar va nogironligi boʻlgan 
shaxslarning barqaror va samarali bandligini 
taʼminlash orqali ishsizlik darajasini 2030-yil
ga borib 7 foizgacha tushirish belgilangan;

— ijtimoiy xizmat koʻrsatish va 
kambagʻallikni qisqartirish boʻyicha barcha 
tuman va shaharlarda “Inson” ijtimoiy xiz
matlar markazlarini tashkil qilish, nogironligi 
boʻlgan muhtoj shaxslarni sifatli va zamonaviy 
protez-ortopediya buyumlari bilan taʼminlash 
darajasini 100 foizga yetkazish, ularni rea-
bilitatsiya xizmatlari bilan toʻliq qamrab 
 olish, xotin-qizlarning ijtimoiy, iqtisodiy, si
yosiy faolligini oshirish va gender tenglikni 
taʼminlash orqali boshqaruv lavozimlaridagi 
ulushini 30 foizga yetkazish rejalashtirilgan. 
Ayni paytda “Ayollar daftari” bilan manzilli 
ishlashning shaffof mexanizmini yaratish, 
mazkur ishlar boʻyicha jamoatchilik nazora
tini oʻrnatish, 2 million fuqaroni kasb-hunar, 
tadbirkorlik koʻnikmalari va xorijiy tillar
ga, kasb-hunarga oʻqitishda xususiy sektor 
ulushini 30 foizga yetkazish kabi maqsad va 
vazifalar belgilangan.

— Barqaror rivojlanish maqsadlariga 
erishishni jadallashtirishda parlamentning 
rolini oshirishga qaratilgan vazifalar qan-
day bajarilmoqda? 

 — Bu yoʻnalishdagi ishlar Parlament ko
missiyasi zimmasiga yuklangan. Mazkur ko
missiya, xususan, Vazirlar Mahkamasi, vazir

lik va idoralar, mahalliy hokimiyat organlari 
tomonidan qabul qilingan normativ-huquqiy 
hujjatlarda aks ettirilgan vazifalar bajarilishi 
yuzasidan 190 dan ziyod indikatorlar boʻyicha 
monitoringni amalga oshiradi.

2021-yilda ilk bor tashkil etilgan Barqa
ror rivojlanish maqsadlari haftaligi doirasida 
Oʻzbekiston dunyo mamlakatlari orasida bi

rinchi boʻlib barqaror rivojlanish sohasidagi 
parlamentariylar saʼy-harakatini birlashti
rish tashabbusi bilan chiqdi. Natijada Buxoro 
shahrida “Barqaror rivojlanish maqsadlariga 
erishishda parlamentlararo global hamkorlik” 
mavzusida jahonning 100 dan ortiq davlati
dan parlament aʼzolari ishtirok etgan birinchi 
xalqaro forum oʻtkazildi.

Bundan tashqari, ayni paytda parlament 
tomonidan Barqaror rivojlanish maqsadlariga 
erishish uchun kompleks moliyalashtirish 
strategiyasi ishlab chiqilmoqda. Mazkur strate
giya davlat budjetini ishlab chiqish va amalga 
oshirishda milliy Barqaror rivojlanish maqsad
larini inobatga olish hamda buning uchun zarur 
mablagʻlar ajratish, shuningdek, moliyaviy 
oqimlarni toʻgʻri taqsimlashda hukumatga yor
dam koʻrsatishga yoʻnaltirilgan.

BMT Bosh Assambleyasining 2022-yil 
14-dekabrdagi “Barqaror rivojlanish maqsad
lariga erishishni jadallashtirishda parlament
lar rolini kuchaytirish toʻgʻrisida”gi rezo
lyutsiyasini hayotga tatbiq etish maqsadida 
2022-yil 29-dekabrda Oʻzbekiston Respub
likasi Oliy Majlisi Qonunchilik palatasi va 
Senati kengashlarining qoʻshma qarori qabul 
qilindi. Shundan kelib chiqib, 13 ta yoʻnalish 
boʻyicha 50 dan ziyod aniq chora-tadbirlarni 
oʻz ichiga olgan “Yoʻl xaritasi” tasdiqlandi.

Umuman olganda, oʻtgan yil bu borada an
cha samarali boʻldi. Xususan,  oktabr-noyabr 
oylarida mamlakatimizda Barqaror rivojlanish 
oyligi oʻtkazildi. 30-noyabr kuni esa Toshkent 
shahrida BRMni amalga oshirishda parlament
lararo hamkorlik boʻyicha II Global forum 
oʻtkazildi.

Nodavlat notijorat tashkilotlar bilan birga
likda ishlab chiqilgan BMT Bosh Assam-
bleyasining “Barqaror rivojlanish maqsadlari
ga erishishda fuqarolik jamiyati institutlarining 
ishtirokini kengaytirish toʻgʻrisida”gi rezol-
yutsiyasi loyihasi qoʻllab-quvvatlanib, uni 
BMTda qabul qilish uchun ilgari surishga ke-
lishib olindi.

Taʼkidlash joizki, Oʻzbekistonning Barqaror 
rivojlanish maqsadlari sohasida erishgan yutuq 
va marralari xalqaro hamjamiyat tomonidan 
yuksak baholanmoqda. Xususan, Oʻzbekiston 
BMT Barqaror rivojlanish yechimlari tarmogʻi 
(SDSN) hamda 2023-yilda xalqaro ekspertlar 
tomonidan eʼlon qilingan Barqaror rivojla-
nish maqsadlari reytingida (SDG index) 71,1 
indeks bilan 166 mamlakat orasida 69-oʻrinni 
egalladi. Ushbu natija 2022-yilga nisbatan 8 
pogʻonaga yaxshilangan.

Shuningdek, mamlakatimizda Barqaror 
rivojlanishning 10 ta maqsadi boʻyicha ijo
biy oʻsishga erishilgan. Bundan tashqari, 
Oʻzbekiston “Open Data Watch” xalqaro 
tashkilotining “Ochiq Gender maʼlumotlar 
indeksida” 69,7 ball toʻplagan holda ja
hondagi eng yaxshi 20 mamlakat orasidan 
joy oldi.

Mamlakatimizda inson, jamiyat va barqa
ror davlat tamoyili asosida yuritilayot-
gan siyosat hamda “Oʻzbekiston — 2030” 
 strategiyasi xalqaro standart va talablarga 
mosligi bilan alohida ajralib turadi. Bundan 
koʻzlangan eng oliy maqsad esa yurt farovon
ligini taʼminlashdir. 

“Yangi Oʻzbekiston” muxbiri 
Abdurauf QORJOVOV 

suhbatlashdi.

Toshloq tumanidagi “Qanjirgʻa” 
mahalla fuqarolar yigʻiniga bahor erta 
keladigan qishloq, deya taʼrif beriladi. 
Bu bejiz emas. Sababi, tomorqachilik 
hadisini olgan mahalla ahli qish 
qahratonini pisand qilmay, bahorgi 
yumushlarni boshlab yuboradi. Shu 
kunlarda aholi tomorqa xoʻjaliklarida 
ertaki karam, pomidor, bulgʻor 
qalampiri singari sabzavot koʻchatlari 
yetishtirish, ekish ishlari avj pallada.

Maxsus qutichalarga qadalgan urugʻlar dastlab 
yomgʻirlatib, qator oralab ekilgach esa tomchi
latib sugʻoriladi. Samarali usul tufayli suv miq
dorini 40 foizga, mineral oʻgʻit bilan bogʻliq 
xarajatlarni 50 foizgacha tejash imkoniyati bor.

— Oʻtgan mavsumda 600 tonna karam va 
400 ming tup karam koʻchati yetishtirganmiz, 
— deydi tomorqachi ekish uchun tayyor holga 
kelgan koʻchatlar oralab. — Dehqon uchun har 
bir kun gʻanimat. Qancha erta eksak, samarasi 
yaxshi boʻladi. Asosan, Yevropadan keltirilgan 
serhosil, mahalliy iqlim sharoitimizga mos 
boʻlgan koʻchatlar yetishtirishga eʼtibor qara-
tamiz. Plyonka ostida parvarishlanadigan bu 
navlar 8 gradusgacha boʻlgan sovuq haroratga 
chidamli, tezpishar va yuqori hosil berish xu
susiyatlari bilan ajralib turadi. Bir tup karam 
uch kilogacha tosh bosadi. Tomorqasiga ikki 
ming tup ertaki karam qadagan dehqon koʻpi 
bilan ellik kunda 100 million soʻmdan ortiq 
daromad oladi. Ekindan boʻshagan maydonda 
kech kuzga qadar boshqa sabzavot ekinlari ye
tishtirish imkoniyati bor.

Dastlabki hisob-kitoblarga koʻra, mirish
korlar birinchi hosil-koʻchat yetishtirish hi
sobidan 150 million soʻmdan ortiq daromad 
oldi. Yana 400 ming tup karam koʻchati so
tish va ekish uchun tayyorlab qoʻyilgan. Bu 
qoʻshimcha 250 million soʻm daromad, de
gan gap. Omilkorlik bilan ish olib borayotgan 

tomorqachi qoʻshni Qoʻshtepa tumanidagi 
“Nadirmat” mahalla fuqarolar yigʻinida 4 
gektar yerda ham ijara asosida sabzavot ye
tishtirib keladi. Sarxil sabzavotlarning asosiy 
qismi ichki bozordan tashqari Rossiya va 
Qozogʻistonga eksport qilinadi. 

Xonadondagi hamjihatlik, toʻkin-
sochinlikka koʻpning havasi keladi. Oʻgʻil-
qizlarni kamolga yetkazish, uyli-joyli 
boʻlishida halol mehnat ortidan kelayotgan 
daromadning alohida oʻrni bor.

— Mahallamizda boqimanda kayfiyat
dagi oilalar, ishsiz fuqarolar yoʻq, — deydi 
mahalladagi hokim yordamchisi Sardorbek 
Oxunov. — Chunki har bir oila tomorqadan 
unumli foydalanadi. Ayni kunda 140 ta xo
nadonda issiqxona tashkil etilgan. Oʻtgan 
yil sarhisob lariga koʻra, bu yoʻnalishda ish 
olib borish istagini bildirgan 25 tomorqachi 
tashabbuslari qoʻllab-quvvatlanib, 671 mil
lion soʻm imtiyozli kredit ajratildi. Natijada 
tomorqadan uch-toʻrt marta hosil olish, yosh
lar, ayniqsa, xotin-qizlar bandligini taʼminlash 
ishlari butkul yaxshilandi. Shu kunga qadar 
187 nafar ishsiz yosh va xotin-qiz muqim 
daromadga ega boʻlgan ish, mehnat qurol
lari bilan taʼminlangan. Kun davomida foy
dali mehnat bilan andarmon boʻlgan odam 
koʻchaga chiqib bemaqsad yurmaydi, vaq
tini bekorga oʻtkazmaydi. Joriy yilda ham bu 

boradagi ishlar koʻlamini yanada kengaytirish 
chora-tadbirlari ishlab chiqilib, aholi takliflari 
har jihatdan inobatga olinmoqda.

Mahallada “Ulugʻbek – Oybek – Yulduz” 
tomorqachilik kooperatsiyasi tashkil etildi. Bu 
sarxil urugʻ, koʻchat yetishtirish, sotish va qayta 
ishlash tizimini bir maqsad yoʻlida birlashtirdi. 
Shu kunga qadar 739 xonadonga tegishli jami 
130 gektar tomorqa maydonlarida yetishtirilgan 
mahsulot miqdori, turlari haqida aniq hisob-
kitob boʻlmagan. Yangi tizim bu borada oʻziga 
xos qulayliklar yaratadi, aholining real daroma
dini oshirish imkoniyatini beradi.

— Tomorqadan samarali foydalanish bora
sida mahallamizdagi har bir oila va koʻchalar 
kesimida targʻibot ishlarini olib boryapmiz, — 
deydi mahalla fuqarolar yigʻini raisi Manzu-
raxon Joʻraboyeva. — Oʻylab koʻring, bir sotix 
tomorqaga ekilgan toʻrt ming tup terak qalam
chalari kamida uch yilda boʻy koʻrsatib, nihol 
boʻladi. Bir tup mahsulot 5 ming soʻmdan sotil
gan taqdirda ham umumiy daromad bor-yoʻgʻi 
20 million soʻmga boradi. Buni ortda qolgan 
uch yilga taqsimlab chiqilsa, bir yillik daro
madni chamalab olish qiyin emas. Agar shun
cha maydonda sabzavot koʻchat va ekinlari 
yetishtirilsa, bir yilning oʻzida 30-35 million 
soʻmdan ortiq daromad olish mumkin.

Tomorqachi Farhodjon Boytarov tosh-
shagʻaldan iborat qarovsiz yer maydonida 

asos solgan tomorqa xoʻjaligi koʻpning 
eʼtiborini tortadi. Qish dasturxoniga yoz 
neʼmatlarini tortiq qilayotgan mirishkorlar 
tomorqa yumushlari bilan andarmon. Tartib 
bilan ekilgan pomidor koʻchatlari hosilga kir
gan. Alvon rangda tovlanib turgan hosil nisho
nalaridan koʻz quvnaydi, dil yayraydi. Mah
sulotlar peshma-pesh bozorga chiqarilmoqda. 
Bir kilo pomidorning ulgurji narxi 40-45 ming 
soʻm. Birinchi mavsumning oʻzida bu yerdan 
10 tonnadan ortiq hosil olish koʻzlangan.

Toshloq tumanida sabzavot va boshqa 
turdagi qishloq xoʻjaligi mahsulotlari ye
tishtirish hajmini oshirish, sifatini yaxshilash, 
eksport miqdori va geografiyasini kengayti
rishda tomorqa yer egalarining ulushi yildan-
yilga ortib bormoqda. Oʻtgan yil yakuniga 
koʻra, tumandagi 3066 gektar tomorqa ekin 
maydonlarida 77 ming 396 tonna mahsulot 
yetishtirildi. Bu miqdor 2022-yil hosiliga nis
batan 4227 tonnaga koʻp. 

— Ertaki sabzavot yetishtirish salmogʻi 
va sifatini oshirishda tomorqa yer egalaridagi 

issiqxonalar oʻrni kundan-kunga ortib bor
moqda, — deydi Fermer, dehqon xoʻjaliklari 
va tomorqa yer egalari tuman kengashi raisi 
Ahrorjon Olimov. — Oʻtgan yilning oʻzida 
928 ta yangi issiqxona qurib bitkazildi. Bu 
avvalgi yillarga taqqoslaganda 142 taga koʻp. 
Shuningdek, “Bir mahalla — bir mahsu
lot” tamoyili asosida 39 ta mahalla fuqarolar 
yigʻini sabzavotchilik, kartoshkachilik, meva-
bogʻdorchilik va rezavor sabzavotlar yetishti
rishga ixtisoslashtirildi.

Bir soʻz bilan aytganda, tomorqa yerlaridan 
samarali foydalanish, tajribalarni ommalashti
rish, tashabbuslarni qoʻllab-quvvatlash 
yoʻlida amalga oshirilayotgan hayotbaxsh 
islohotlar aholi bandligini taʼminlab, daro
madini oshirish, bozorlarimizni yil davomida 
sarxil meva-sabzavotlar bilan toʻldirish imko
nini bermoqda.

Rasuljon KAMOLOV,
“Yangi Oʻzbekiston” muxbiri

Fargʻona viloyati

HECH KIMNI ORTDA QOLDIRMASLIK 
TAMOYILIGA QANCHALIK MOS? 

Mamlakatimizda Barqaror rivojlanishning 10 ta maqsadi boʻyicha ijobiy 
oʻsishga erishilgan. Bundan tashqari, Oʻzbekiston “Open Data Watch” xalqaro tashkilotining 

“Ochiq Gender maʼlumotlar indeksida” 69,7 ball toʻplagan holda jahondagi eng yaxshi 20 mamlakat 
orasidan joy oldi.

2024-yil 30-yanvar, 21-son

“Oʻzbekiston — 2030” strategiyasi 
mamlakat taraqqiyotining ustuvor 
yoʻnalishlarini amalga oshirish 
jarayonida orttirilgan tajriba va 
jamoatchilik muhokamasi natijalari 
asosida ishlab chiqildi. Xalqaro 
tahlilchilar eʼtirofiga koʻra, unda 
belgilangan vazifa va gʻoyalar 
BMTning Barqaror rivojlanish 
maqsadlariga uygʻunligi bilan 
alohida ahamiyatga ega. Shu nuqtayi 
nazardan, BRMda qanday jihatlarga 
asosiy eʼtibor qaratilgan, ularning 
mazmun-mohiyati qaysi yoʻnalishlarni 
qamrab olgan?

YANGI O‘ZBEKISTON



BIZGA ROBOTLAR UDDALOLMAYDIGAN 
FIKRLASH KOʻNIKMASIGA EGA AVLOD KERAK

YOSHLARNING RAQOBATDAGI 
USTUNLIGI NIMADA?

Oʻqituvchi tayyorlashga katta eʼtibor berish kelajak avlodning shakllanishida muhim ahamiyat 

kasb etadi. Jamiyatning ilmli, madaniyatli, odobli aʼzosini tarbiyalashda ham uning oʻrni beqiyos. 
Singapur, Finlyandiya, Janubiy Koreya, Xitoy, Yaponiya kabi mamlakatlarda oʻqituvchi tayyorlash 

tizimi mukammalligi va pedagog mavqei yuqoriligi oʻquvchilarning xalqaro sinovlarda muvaffaqiyatga 
erishishini taʼminlamoqda.

2022-yil aprel oyida Oʻzbekistonning 202 
maktabida 7200 oʻquvchi ishtirokida dastlabki 
uch yoʻnalish boʻyicha PISA xalqaro baho-

lash tadqiqotlari oʻtkazildi.  Bundan koʻzlangan 
maqsad oʻquvchilarda oʻqish savodxonligi 
(matn koʻrinishida berilgan maʼlumotlarni 
tushunish va hissiy tahlil qilish, ulardan oʻz 
maqsadlarini amalga oshirishda foydalana  olish 
layoqati), matematik savodxonlik (matema
tik amallarni toʻgʻri bajarish va unga bogʻliq 
jara yonlarni tahlil qilish, ulardan oʻz ehtiyoji 
yoʻlida foydalana olish), tabiiy-ilmiy fanlar 
savodxonligi (hayotiy muammolarni aniqlash 
va tahlil qilish, kuzatuv va tajriba asosida 
oʻrganish, tegishli yechimlar topish va amal
da qoʻllay olish) koʻnikmalari mavjudligini 
 aniqlashga qaratilgandi.

Tadqiqotlar mamlakatdagi oʻqitish sifati 
va uning xalqaro standartlarini hisobga ol
gan holda egallagan mavqei toʻgʻrisida xulosa 
chiqarish, taʼlim mazmuni, pedagog kadrlar 
tayyorlash va malakasini oshirish dasturlarini 
takomillashtirish hamda darsliklarning yangi 
avlodini yaratish, taʼlim sohasidagi milliy 
tadqiqotlar sifatli oʻtkazilishiga ijobiy taʼsir 
koʻrsatishi lozim edi.

Bu, ayniqsa, Prezidentimizning 2021-yil 
25-yanvardagi “Xalq taʼlimi sohasidagi ilmiy-
tadqiqot faoliyatini qoʻllab-quvvatlash hamda 
uzluksiz kasbiy rivojlantirish tizimini joriy 
qilish chora-tadbirlari toʻgʻrisida”gi hamda 
2022-yil 21-iyundagi “Pedagogik taʼlim sifatini 
oshirish va pedagog kadrlar tayyorlovchi oliy 
taʼlim muassasalari faoliyatini yanada rivojlan
tirish chora-tadbirlari toʻgʻrisida”gi qarorlari 
ijrosini taʼminlash uchun muhim ahamiyatga 
ega.

Iqtisodiy hamkorlik va taraqqiyot tash
kiloti PISA sinovlari natijalarini eʼlon qildi. 
Unga koʻra, 81 mamlakatdan 690 ming 15 
yoshli oʻquvchi sinovlarda ishtirok etib, 
singapurlik oʻquvchilar barcha yoʻnalishda 
eng yuqori koʻrsatkichni qayd etdi. Natijaga 
koʻra, mazkur davlat oʻquvchilari matema
tik savodxonlikdan 575 ball, oʻqish savod-
xonligidan 543 ball, tabiiy-ilmiy savod-
xonlikdan 561 ball toʻpladi. Oʻzbekistonlik 
oʻquvchilar esa matematik savodxonlikdan 
364 ball toʻplab 72-oʻrinni, oʻqish savod-
xonligidan 336 ball bilan 80-oʻrinni, tabi
iy-ilmiy fanlar savodxonligidan 355 ball 
toʻplab 80-oʻrinni egalladi. Bizdan pastda 
faqat Kambodja turibdi, xolos. Qoʻshni 
Qozogʻiston mos ravishda — 46, 61 va 
49-oʻrinlarda.

Xitoy Markaziy millatlar universiteti va 
Pekin chet tillar universitetida oʻzbek tilini 
oʻqitish yoʻlga qoʻyilgan. Nufuzli akademik 
muassasalardan biri hisoblangan Shanxay 
xalqaro tadqiqotlar universitetida oʻzbek 
tili kafedrasi faoliyat koʻrsatmoqda. Ikki 
tomonlama kelishuvga muvofiq va SHHT 
doirasida XXR hukumati oʻzbekistonlik talaba 
va stajyorlarga muntazam grantlar ajratyapti.

Joriy yil 20-24-yanvar kunlari Pekin 
shahrida boʻlib oʻtgan Oʻzbekiston — Xitoy 
taʼlim forumi ham ikki davlat taʼlim tizimining 
yanada yuksalishi, yangi sahifalari ochilishiga 
xizmat qilishi shubhasiz. 

Forumda Oʻzbekiston tomonidan 37 
ta, Xitoy tomonidan 110 ta yetakchi oliy 

Tahlil

Hamkorlik

Sinovlarda har bir yoʻnalish boʻyicha 
savodxonlikning 6 darajasi ajratilgan, 2 da
rajasi bazaviy, kundalik, oddiy masalalarni 
ye chishga moʻljallangan. Matematik savod-

xonlikdan oʻzbekistonlik oʻquvchilarning 14,4 
foizi  ikkinchi, 4,2 foizi uchinchi, 0,7 foizi 
toʻrtinchi darajaga erishgan. Oʻqish savodxon
ligidan 12,2 foiz oʻquvchi ikkinchi, 1,8 foizi 
uchinchi, 0,1 foizi esa toʻrtinchi darajani band 
qilgan. Tabiiy-ilmiy savodxonlik boʻyicha esa 
16,5 foiz bola ikkinchi, 2,2 foizi uchinchi, 0,1 
foizi toʻrtinchi darajada turibdi.

Oʻquvchilarimizning 80 foizi minimal ikkin
chi darajaga ham erisha olmagan. Bu u qadar ku
tilmagan natija emas. Chunki oʻtgan yil OTMlar
ga kirish test sinovlarida abituriyentlarning 49,4 
foizi toʻplash mumkin boʻlgan ballning 30 foizi 
— 56,7 ball ham toʻplay olmadi. Avvalgi yili bu 
koʻrsatkich 51,2 foiz boʻlgan. Demak, 17 yoshli
larimizning ham yarmi yodlashga moʻljallangan 
test sinovlarida minimal “2” bahoga ham chiqa 
olmayapti.

IJOBIY NATIJAGA ERISHOLMASLIK 
SABABLARI

PISA tadqiqotlarida yuqori koʻrsatkichga 
ega boʻlish uchun oʻquvchilar muammo
larni ijobiy yechish, yaʼni ijodiy fikrlash 

koʻnikmasiga ega boʻlishi zarur. Natijalarga 
koʻra, oʻgʻil bolalar matematik savodxonlik
dan, qizlar oʻqish savodxonligidan yuqoriroq 
koʻrsatkichga erishgan. Maktabgacha taʼlim 
tashkilotida tarbiyalanganlar maktabda yaxshi 
oʻqiydi. Ota-onalarning bolalari taʼlimi bilan 
qiziqishi ham bunga ijobiy taʼsir qiladi.

Xalqaro dastur sinovlarida birinchi mar
ta ishtirok etgan oʻzbekistonlik oʻquvchilar 
Kambodja, Salvador, Yamayka, Moʻgʻuliston 

va Falastin kabi mamlakatlar orasida faqat 
kambodjalik oʻquvchilardangina baland 
natija koʻrsatgan. Vaziyatni oʻnglash uchun 
chuqur tahlil zarur. Temirchining aybi bi
lan otning yaxshi qoqilmagan taqasi katta 
qoʻshinning magʻlubiyatiga sabab boʻlgan 
ekan. Oʻquvchilarimizning past koʻrsatkichlari 
asl sabablari aniqlanmas ekan, xatoni tuzatish
ning iloji boʻlmaydi. Hozir dunyoda ilm-fan va 
bilimli mutaxassislar raqobatga kirishgan. Ular 
taraqqiyotni yangi darajaga olib chiqishi mum
kin. Jahon hamjamiyatida munosib oʻrin egal
lash uchun faqat buyuk bobolarni eslab maqta
naverish yetarli emas, kelajak avlodlar kerak.

Shu oʻrinda, “Kelgusida dunyo hamjamiyati-

ga qanday mutaxassislar kerak?” degan savol 
tugʻiladi. 2023-yil boshida Davosda boʻlib 
oʻtgan iqtisodiy forumda 2025-yilga borib, 
muammoni tag-tugi bilan hal qilish, tanqidiy fi
krlash, keng koʻlamda ijodiy yondashuv, hissiy 
intellekt, tafakkurning moslashuvchanligi, oʻz 
fikriga ega boʻlish, mustaqil qaror qabul qilish 
koʻnikmasiga ega mutaxassislarga talab yuqori 
boʻlishi taʼkidlandi.

Oʻqituvchi tayyorlashga katta eʼtibor berish 
kelajak avlodning shakllanishida muhim aha
miyat kasb etadi. Jamiyatning ilmli, madani
yatli, odobli aʼzosini tarbiyalashda ham uning 
oʻrni beqiyos. Singapur, Finlyandiya, Janubiy 
Koreya, Xitoy, Yaponiya kabi mamlakatlarda 
oʻqituvchi tayyorlash tizimi mukammalligi va 
pedagog mavqei yuqoriligi oʻquvchilarning 
xalqaro sinovlarda muvaffaqiyatga erishishini 
taʼminlamoqda.

Shuningdek, PISA sinovlarida oʻquvchilari 
yuqori natija koʻrsatgan boshqa mamlakatlarda 
ham oʻqituvchining obroʻsi juda baland. Masa
lan, Italiyada uch kasb egalari tirband yoʻlda 
qolmasligi kerak: tez yordam xodimlari, oʻt 
oʻchiruvchilar hamda oʻqituvchilar. Fransiyada 

boylar oʻz yashash joyi bilan maqtanish uchun 
oʻqituvchilar bilan bir hududda yashashga in
tiladi. Shvetsiyaliklar birinchi farzandi shifo
kor, ammo ikkinchisi undan yaxshiroq kasbni 
egallashini, yaʼni oʻqituvchi boʻlishini istaydi. 
Germaniya sobiq kansleri Angela Merkel 
norozilik bildirayotgan shifokorlarga shun
day murojaat qilgan edi: “Maoshingiz sizni 
oʻqitgan oʻqituvchilarning oyligidan yuqori 
boʻlishini kutmasligingiz kerak”. Angliyada 

biror oʻgʻil-qizga baho berilsa, “Bu bola — 
daho, xuddi oʻqituvchidek fikrlaydi”, deyila
di. Bu maʼlumotlardan ham chet davlatlarda 
muallimning obroʻ-eʼtibori qanchalik yuqori 
ekanini bilish mumkin. Bizda esa pedagoglik 
majburlikdan tanlanadigan kasblar sirasiga 
kirib qolgan.

Yana bir omil oʻquvchilarning ijodiy tafak
kuri shakllanishi uchun muhim ahamiyatga 
ega. Bu bolalarning mustaqilligidir. Masalan, 
Yaponiyada toʻqnashib yiqilgan 3-4 yoshli 
bolakayni oʻrnidan turgʻazish, unga yordam 
berish bolaning tarbiyasi uchun katta zarar 
keltiradi, deb hisoblanadi. Chunki kelajakda 
qiyinchilik tugʻilganda boshqalarning yor

damini kutib yashaydi, degan tushuncha ma
vjud. Finlyandiya bogʻchalarida 4 yoshgacha 
bolalarga yordam koʻrsatiladi, keyin esa ular 
mustaqil harakat qiladi. Yapon, finlarning mus
taqil va izlanuvchan boʻlishining asosiy sababi 
ham shundadir, balki. Bizda hatto qoʻlida pas
porti bor talabalarga ham “enagalik” qilinadi. 
Ularning ancha katta maosh oladigan tyutor
lardan iborat “enagalar” qatlami ham paydo 
boʻlgan. Xorijiy mamlakatlarda bu qatlam 
talabalarga mustaqil shugʻullanish, elek tron 
maʼlumotlar bilan ishlashni oʻrgatsa, bizda ular 
talabalarni kechayu kunduz nazorat qilish, turli 
tadbirlarga jalb etish vazifasini bajaradi. Oʻzi 
mustaqil boʻlmagan boʻlgʻusi pedagog qanday 
qilib mustaqil fikrlovchi oʻquvchini tarbiya
laydi?! Tyutorlardan notoʻgʻri foydalanib, oʻz 
oyogʻimizga oʻzimiz bolta uryapmiz.

MUAMMO YECHIMIGA MOS 
TAKLIFLAR BOR

Oʻz zamonasining ilgʻor namoyandalari 
boʻlgan jadidlar gʻoyat qiyin sharoitlarda ham 
bilim va maʼrifat tarqatish, taʼlim-tarbiya so
hasini tubdan isloh qilish orqali milliy taraqqi
yotga erishish gʻoyasi bilan maydonga chiqqan. 
Biz ulardan oʻrnak olishimiz kerak. Keling, shu 
oʻrinda Oʻzbekistonda “oʻquvchi — oʻqituvchi 
— taʼlim metodlari” omillarining ahvolini 
tahlil qilaylik.

Oʻquvchi ilmga chanqoq, intiluvchan, 
odob-axloqli boʻlishi lozim. Biz uning shun
day boʻlishini xohlaymiz. Xoʻsh, u-chi? Bola-
ning qalbi orzularga toʻla. U yaxshi ya shashni, 
mashinasi, uyi, koʻp puli boʻlishini, mash
hurlikni, hamma uni hurmat qilishini, soʻzini 
oʻtkaza olishni xohlaydi. Oʻqituvchi yoki olim 
boʻlsa, bu orzulariga yeta olmasligi mumkin
ligidan xavfsiraydi. Demak, unda bilim  olishga, 
oʻqituvchi yoki olim boʻlishga ragʻbat yoʻq. 
Ilmga chanqoqlari ham imkon boʻlishi bilan 
chet elga ketishni afzal koʻradi. Harvard uni
versitetida shunday chaqiriq bor: “Bilim olish 
azobi — vaqtinchalik, bilimsizlik azobi umr-
boddir”.

Prezidentimizning “Pedagogik taʼlim sifa
tini oshirish va pedagog kadrlar tayyorlovchi 
oliy taʼlim muassasalari faoliyatini yanada 
rivojlantirish chora-tadbirlari toʻgʻrisida”gi 
qaroriga muvofiq, taʼlimning yangi metodlari 
ishlab chiqilishi va joriy qilinishi nazarda tu
tilgan, Oʻzbekistonda ilm-fanga yagona davlat 
buyurtmachisi boʻlgan vazirlik bolalarda ijodiy 
fikrlash koʻnikmasini shakllantiruvchi yangi 
taʼlim metodlariga davlat buyurtmasi mavzula
rini eʼlon qilishi kerak edi.

Hozir barcha pedagogika oliy taʼlim muas
sasalarida oʻqitishning kredit-modul tizimiga 
oʻtilgan. Bu tizimda bakalavriat umumiy 
oʻquv soatlarining 50-60 foizi, magistraturada 
esa 60-70 foizi mustaqil ish uchun ajratilgan. 
Bundan asosiy maqsad boʻlajak mutaxassislar-
ning mustaqil izlanib, oʻz bilimini oshirishga 
oʻrganishi va kelgusida oʻquvchilarga ham shu 
koʻnikmalarni shakllantirishni oʻrgatishidan 
iborat. Buning uchun barcha imkoniyatlarga 
ega axborot-resurs markazi (ARM) kerak. 
Zamonaviy ARM boʻlmagan yoki undan kerak
li maqsadlarda foydalanmayotgan institutlarda 
kredit-modul tizimi joriy qilingani haqidagi 
maʼlumotlar koʻzboʻyamachilikdan boshqa gap 
emas.

Axborot-kommunikatsiya texnologi
yalari asta-sekin oʻz dolzarbligi choʻqqisidan 
oʻtmoqda. Endi asosiy eʼtibor sunʼiy intellekt-
ga qaratilmoqda. Kelgusida odamlar sunʼiy 
intellektli robotlardan aqlliligini isbotlay ol
sagina, oʻz ustunligini saqlab qoladi. Boshqa
cha aytganda, ular robotlar uddalolmaydigan 
fikrlash koʻnikmasiga ega boʻlishi lozim. Bu 
faqatgina nostandart fikrlash boʻlishi mumkin. 
Shuning uchun ham taʼlimga nostandart fikr
lash koʻnikmasini shakllantirish va rivojlanti
rish metodlarini joriy qilish lozim.

Shunday qilib, oʻzbekistonlik oʻquvchilar 
ham PISA sinovlarida yuqori koʻrsatkichlarga 
erishishi, kelgusida fan va texnikaning eng 
dolzarb muammolarini yecha oladigan, dunyo 
hamjamiyati talablariga javob beradigan dara
jadagi ijodiy fikrlash koʻnikmasiga ega boʻlishi 
uchun qator takliflarni bildiramiz.

Birinchidan, olimlar, oʻqituvchilarning obroʻsi 
qogʻozda, soʻzda emas, amalda yuqori boʻlishiga 
erishish lozim. Biz texnika taraqqiyoti, ilm-fan 
yutuqlari musobaqalashayotgan davrda yasha-
yapmiz. Bunday pallada mamlakat istiqbolini 
olimlar va oʻqituvchilar taʼminlaydi. Shunday 
ekan, yoshlar jamiyatni harakatlantiruv chi asosiy 
kuch kimlar ekanini amalda koʻrib, ishonch 
hosil qilishi kerak. Ular Singapur va Finlyan
diyadagi kabi oʻqituvchilar va olimlar boshqa
lardan koʻra farovon yashayotgani, eng koʻp 
eʼzozlanayotganini koʻrsagina, ilm olishga, peda
gog boʻlishga intiladi. Aʼlochi oʻquvchilar ham 
pedagogika institutlariga hujjat topshiradi.

Ikkinchidan, Singapurning oʻziga xos 
xususiyatlarini hisobga olib, pedagoglikka 
nomzodlarni tanlash usullaridan nusxa olishi
miz qiyin. Lekin Oʻzbekistonda “maktabgacha 
taʼlim tashkiloti — umumtaʼlim maktablari 
— pedagogika institutlari”dan iborat taʼlim 
klasterlari tuzib, Singapurdagi tanlov mexa-
nizmini osongina joriy qilish mumkin. Taʼlim 

klasterlari boʻlgʻusi pedagoglarni tanlash, XXI 
asr muallimlarini tayyorlash imkonini beradi.

Uchinchidan, barcha oʻquv muassasalarida 
bir xil taʼlim metodlarini joriy qilish shart emas. 
Oʻqitish uslublari isteʼmolchilar talabiga qarab 
tanlanadi. Shundagina taʼlim bozori shaklla
nadi. Singapurda aynan shunday bozor shakl-
lanishi taʼlimning rivojlanishiga olib kelgan. 
Mavjud tizim oʻqituvchilarning oʻz gʻoyalarini 
(ichki motivatsiyasini) roʻyobga chiqarishga 
imkon bermaydi.

Toʻrtinchidan, pedagoglarda mustaqil taʼlim 
olish koʻnikmasi shakllanishi va ular kelgusida 
oʻquvchilarga bu koʻnikmani oʻrgatishi,  OTMda 
kredit-modul tizimini joriy qilish  uchun zamo
naviy ARM faoliyatini yoʻlga qoʻyish zarur. 
Bunday imkoniyatni yaratmasdan oʻqituvchi 
tayyorlash maqsadga muvofiq emas.

Beshinchidan, oʻquvchilarda ijodiy fikrlash 
koʻnikmasini shakllantirish uchun taʼlim muas
sasalari professor-oʻqituvchilarning mustaqil 
faoliyat koʻrsatishiga imkoniyat berishi kerak. 
Vatan kelajagini taʼminlovchi yoshlarni tarbi
yalovchilarni tinimsiz tekshirish, nazorat qilish, 
faoliyatiga aralashish, turli koʻrsatmalar berish 
mutlaqo mantiqqa toʻgʻri kelmaydi. OTM
lardagi taʼlim inspeksiyalarini tugatish lozim. 
Finlyandiyada bu tashkilot 1990-yildayoq tu
gatilgan. Har qanday nazorat ijodni boʻgʻuvchi 
omildir.

Oltinchidan, taʼlimdagi korrupsiyani, 
tashqi aralashuvlarni tugatish uchun oʻquv 
muassasalarini xususiylashtirish, xususiy 
taʼlim klasterlari shakllanishi va rivojlanishi 
 uchun moliyaviy imkoniyat yaratish zarur. Bu 
oʻz-oʻzidan taʼlim sifatining yaxshilanishi, 
oʻqituvchilarning moliyaviy taʼminoti im
koniyati oshishi, sifatsiz taʼlim muassasalari 
oʻrniga raqobatbardoshlari vujudga kelishini 
taʼminlaydi. Ularni qoʻllab-quvvatlash uchun 
oʻquvchilarning ota-onalariga byudjetdan ajra
tiladigan mablagʻning bolalarga toʻgʻri keladi
gan qismini ularning oʻqishi uchun foydalanish 
sharti bilan qaytarish lozim.

Yettinchidan, Oliy taʼlim, fan va innovatsi
yalar vazirligi innovatsion loyihalarga dav
lat buyurtmasiga muvofiq grantlar ajratuvchi 
yagona tashkilot sifatida ilm-fanning istiqbolli 
yoʻnalishlarini oldindan koʻra bilishi va aynan 
shu yoʻnalishlarga zarur mutaxassislarni tay-
yorlash metodlari uchun grantlar ajratishi lozim. 
Bugun eng dolzarb muammo insonning robot
lardan ustunligini taʼminlashi mumkin boʻlgan 
koʻnikmalarni shakllantirish metodlaridir.

Sakkizinchidan, bilimli mutaxassislar 
maʼnaviyatli, axloqli va fikrlovchi boʻladi. 
Aynan ilm kishini fikrlashga oʻrgatadi va 
toʻgʻri yoʻl tanlashini taʼminlaydi. Ularni turli 
oqimlarga ogʻdirish, chalgʻitish qiyin. Bu 
esa kelajak avlodning milliy anʼanalarimizga 
sodiq, maʼnaviyatli va maʼrifatli boʻlishini 
taʼminlovchi asosiy omildir. Shuning uchun 
ham asosiy eʼtibor ilm berishga qaratilmogʻi 
lozim. Taʼlim oluvchilarning boshqa tadbir
larga jalb qilinishi mutaxassislarning sifatsiz 
boʻlishining asosiy sabablaridan biridir.

Bugungi kunda Xitoyda 5 mingga yaqin oʻzbekistonlik talaba tahsil 
oladi. Xitoy oʻqituvchilarni Oʻzbekistonga yubormoqda va xitoy tili 
kurslarini ochishni qoʻllab-quvvatlamoqda. Shu bilan birga, ikki davlat 
universitetlari oʻrtasida yaqin hamkorlik yoʻlga qoʻyilgan. Masalan, oʻtgan 
yillar davomida Chin mamlakati Buxoro davlat universiteti, Toshkent 
davlat sharqshunoslik, Oʻzbekiston davlat jahon tillari, Jahon iqtisodiyoti 
va diplomatiya universitetlari, Namangan muhandislik-texnologiya instituti 
kabi 18 oliy oʻquv yurti bilan rasman hamkorlik qilib kelyapti. 

Obidjon HAMIDOV,
iqtisodiyot fanlari doktori, professor

taʼlim muassasasi rektorlari, jami 250 nafar 
ishtirokchi qatnashdi. Aniq fanlar, muhandislik, 
qishloq xoʻjaligi, AKT, gumanitar fanlar, 
tibbiyot va farmatsevtikaga bagʻishlangan 
panel sessiyalari boʻlib oʻtdi. 

Tadbir davomida ikki davlat oliy taʼlim 
muassasalari oʻrtasida 70 ta ikki tomonlama 
hujjatlar imzolandi, 5 ta oliy taʼlim muassasasi 
oʻrtasida qoʻshma taʼlim dasturlarini tashkil 
etish boʻyicha kelishuvlarga erishildi. Mazkur 
qoʻshma taʼlim dasturi asosida 300 dan ortiq 
talaba Xitoyning ilgʻor universitetlarida tahsil 
olish imkoniyatiga ega boʻladi. Shu bilan 
birga, forum doirasida oʻzbekistonlik 100 dan 
ortiq talaba uchun grant dasturlari tashkil etish 
boʻyicha kelishib olindi.

Mazkur forum doirasida Buxoro davlat 
universiteti va Xitoyning 3 ta universiteti 
oʻrtasida muzokaralar olib borildi. Quvonarlisi, 
Xitoyning xususiy universitetlari oʻrtasida eng 
yuqori oʻrinda  turuvchi Sanya universiteti bilan 
hamkorlik doirasida BuxDUda 2024-yilning 

aprel oyida “Xitoy tili markazi” tashkil 
etiladigan boʻldi. Markazda turizm, iqtisodiyot, 
aniq fanlar, tabiiy fanlar yoʻnalishlarida 2024-yil 
davomida 30 talaba oʻqitiladi. Sanya universiteti 
markaz faoliyatini oʻquv adabiyotlari va 1 nafar 
xitoy tili oʻqituvchisi bilan taʼminlaydi. Sanya 
universitetida esa 2024-yilning iyun oyida 
“Matematika ilmiy-tadqiqot markazi” tashkil 
etiladi. Markazda BuxDU va Sanya universiteti 
olimlari tomonidan  matematikaning dolzarb 
muammolari boʻyicha ilmiy tadqiqotlar olib 
boriladi. 

Bundan tashqari, Tianszin pedagogika 
universiteti bilan professor-oʻqituvchi va 
talabalar almashish, Tianszin sport universiteti 
bilan ikki tomonning ustuvor sport turlari 
boʻyicha oʻqituvchi-trenerlar almashish, 
qoʻshma sport tadbirlari tashkil etish boʻyicha 
kelishildi.

Prezidentimizning yurtimizdagi barcha 
soha rahbarlari, mutasaddilar, ayniqsa, oliy 
taʼlim tizimi rahbariyati bilan dunyoning 
yirik drayver mamlakati —  Xitoyga tashrifi, 

tajriba, amaliyot, koʻnikma, asosiysi, katta 
miqdorda barcha sohalarga olib kelinayotgan 
investitsiyalarga erishishi tarixiy voqeadir. 
Bu esa yangi Oʻzbekistonning bor salohiyati 
yanada yuksalishi yoʻlidagi strategik, jadal 
harakatlardan biri, desa boʻladi.

Xitoyga tashrif buyurgan har bir rahbar

xodim ushbu mamlakatdagi amaliy tajribalar 
asosida yurtimiz ravnaqi, xalqimiz farovonligi 
yoʻlida xizmat qiladigan yirik loyihalarni 
amalga oshirishga eʼtibor qaratishi zarur. Zero, 
Oʻzbekiston — tarixi ulugʻ, ikki Renessans 
asoschilaridan boʻlgan xalq sifatida Uchinchi 
Renessans poydevorini qurishga qodir.

Abduqahhor GʻANIYEV, 
pedagogika fanlari doktori

OLIY TA’LIMDA XALQARO ALOQALAR

INNOVATSIYALARGA YO‘L OCHMOQDA

Xalqaro PISA dasturi sinovi natijalariga koʻra, oʻzbekistonlik 15 yoshli 
oʻquvchilarning 81 mamlakat oʻgʻil-qizlari orasida matematika boʻyicha 
72-oʻrinni, tabiiy fanlar va oʻqish savodxonligi yoʻnalishlarida 80-oʻrinni 
egallagani jamoatchilikda maktab taʼlimi xususida muayyan tasavvur hosil 
qildi. Keling, ortga qaytib, jarayon qanday oʻtganiga toʻxtalsak.

YANGI O‘ZBEKISTON



Ozar yurtida oʻtgan toʻrt kunimizning qariyb har lahzasida biz 
Oʻzbekistonga, oʻzbeklarga boʻlgan samimiy mehru oqibatni, muhabbatni 

koʻrdik. Sevilishga, hurmatga bu qadar loyiq millat ekanimizdan 
quvondik, ilhomlandik.6 MAʼNAVIYAT

Yuqoridagi muqaddimadan maqsad — 
shu yilning 23-26-yanvar kunlari bir guruh 
oʻzbekistonlik ziyolilar qatorida qardosh 
Ozarbayjon Respublikasida ijodiy safarda 
boʻldik. Boku shahrida oʻtkazilgan “Oʻzbekiston 
fani va madaniyati kunlari” tom maʼnoda yangi 
Oʻzbekistonimizning, oʻzbek xalqining naqadar 
ulugʻvorligini, koʻhnaligini, qudratli ekanini 
tasdiqlovchi oʻziga xos voqeliklardan biriga 
aylandi. Bokuda har bir keksayu yoshning 
oʻzbekistonlik qondoshlariga boʻlgan mehri, 
izzatu ikromidan, tavozesidan boshimiz 
osmonga yetdi. Toʻgʻri, kamina bu holatni ilk 
marotaba koʻrayotganim yoʻq. Oʻtgan yilgi 
safarimizda ham Ozarbayjon zaminidan toʻlib-
toshib qaytgandim. 

Maqolaga qoʻyilgan sarlavha kimnidir 
ajablantirsa, buni ham tabiiy hol deb bilamiz. 
Ammo shuni aytmoqlik burchimizki, gap olqish 
yoki mehmon sharafiga koʻrsatilgan hurmatda 
emas, samimiyatda, muhabbatda. 

ZIYORATNING ZIYOSI
Aslida, ziyoratning fayzu shukuhi, ruhiyatga 

indiruvchi yengilligini ham yorugʻligi, ham 
iliqligi bor ziyoga oʻxshatish mumkin. Shu 
maʼnoda, ziyorat ziyosi oʻsha makonda tugʻilib, 
kamolga yetgan, kindik qoni tomgan mushfiq 
tuproqni azizu mukarram tutgan, oʻz millatu 
xalqini jonining ustida asray bilgan buyuk 
zotlarning ziyosidir. Ular dun yodan oʻtsalar-
da, nomining nuri, mehnatlari jilosi oʻz xalqi, 
avlodlari chehrasini, hatto maʼrifat bois murodga 
yetgan olam ahlining qalbini ham yoritaveradi. 
Ular millat tuprogʻiga ildizlarini tirab, 
umumbashariyat farzandlariga aylanadilar! 

Adabiyot mulkida, ayniqsa, turkiylar 
oʻzanida Nizomiy Ganjaviy nomidan taraluvchi 
ziyo faqat Ozarbayjonninggina emas, balki 
butun Sharq sheʼriyatining duru gavhari boʻlib, 
shimolu gʻarbni orolantiryapti, dillarga goʻzallik 
urugʻini ekmoqda. Bejiz gʻazal mulkining 
sultoni Hazrat Mir Alisher Navoiy bobomiz: 

Emas oson bu maydon ichra turmoq,
Nizomiy panjasiga panja urmoq, 
deya hayratini baralla izhor etmagan.
Aynan Nizomiy bitgan ulugʻ “Xamsa”dan 

ilhomlangani va turkiy tildagi oʻz “Xamsa”sini 
yaratgan Navoiy ehtiromi shuʼlasi hamon 
ikki xalqni bir-biriga bogʻlaydi, birodarlikka 
chorlab turadi. Toʻpori qilib aytsam, men 
bir qishloqlik shoirga Ozarbayjonga oʻtgan 
yilgi ilk sayohatimda Ganja shahriga borish, 
Ganjaviy hazratlari xilxonasini ziyorat etish 
nasib boʻlgani ulkan saodatdir. Ulugʻ mutafakkir 
ziyorati ziyosidan bahramand aylagani uchun 
Yaratganga shukronalar aytaman! 

***

Boku shahri mezbonligida oʻtgan 
“Oʻzbekiston fani va madaniyati kunlari” 
anjumani tashabbuskorlari — har ikki el 
ardogʻidagi hurmatli rahnamolar — Oʻzbekiston 
Respublikasi Prezidenti Shavkat  Mirziyoyev 
hamda Ozarbayjon Respublikasi Prezidenti 
Ilhom Aliyevdir. Ularning ahd-u qaroriga 
muvofiq, 2024-yil ikki mamlakat oʻrtasida 
barcha jabhalarda eng faollashtirilgan aloqalar 
yili boʻladi. 

Biz mazkur qutlugʻ anjumanda Oliy 
Majlis Qonunchilik palatasi Spikerining 
birinchi oʻrinbosari, akademik Akmal Saidov 
boshchiligida ishtirok etdik. Guruhimizdagi 
oʻttizdan ziyod aʼzolarning har biri millatimiz 
fani, adabiyoti, sanʼatida oʻz oʻrni, nufuziga ega 
insonlar ekani eʼtiborlidir. Shu bois, qardosh 
va qadim Ozarbayjonda hamrohlarimiz ham 
ziyolilar — oʻz kasbining yetuk kishilari boʻldi. 

Bu xayrli anjuman ozarlar qalbida va tarix 
sahifalarida oʻz chirogʻini yoqib, charogʻon izlarini 
qoldirib ketgan ulugʻlar ziyoratidan boshlandi. 
Boku shahridagi Faxr xiyobonida abadiy qoʻnim 
topgan ozar xalqining milliy yoʻlboshchisi, ardoqli 
farzandi Haydar Aliyev hamda uning rafiqasi 
Zarifa Aliyeva sagʻanalariga gullar qoʻyib, oʻz 
ehtiromimizni koʻrsatdik, bir kalima Qurʼon 
tilovatini ruhlariga baxshida qildik. 

Bu “mangu oromgoh” sahnida yana oʻnlab 
ozarbayjonlik ulugʻ kishilar, jumladan, dilbar 
shoir Samad Vurgʻun, hassos qoʻshiqchi Muslim 
Magomayev ham baqo bolishiga bosh qoʻygan. 
Koʻlami jihatdan Toshkentdagi Chigʻatoy 
qabristonini yodga soladi...

Rost gap tuqqaningga ham yoqmas, ammo tan 
olmoq joizki, marhumlarga ehtiromni, qabrlarni 
ozoda va sokin tutishni ozarlardan oʻrganish 
kerak ekan, degan oʻy faqat mening emas, 
boshqalarning xayolidan ham oʻtgani muqarrar. 
Bundan keyin borib, ziyorat qilganimiz — 
Shahidlar xiyobonida ham biz shunday hayrat va 
ibratga duch keldik...

Albatta, oʻtganlarni duo qilish, qabrlarini 
ziyorat aylamoq marhumlarga ham, tiriklarga 
ham foydalidir. Illo, bunday soʻnggi 
manzilgohdan har qanday inson ham boshi 
egik — ogʻir bir haqiqatni boʻyniga olgan holda 
chiqadi. Oʻlim degan voqelik shohu gadoga 
barobar ekanini, bu dunyo va uning neʼmatlari 
hech kimga vafo qilmasligini tan oladi. Tabiiyki, 
yashab oʻtayotgan umriga, ortidagi izlarga 
oʻzicha nazar soladi. Dilining tub-tubida 

tigʻli savollar yuz ochadi: qanday yashadim? 
Tugʻishganlarimu elu yurt uchun nima qildim, 
ona Vatan mendan rozimi? 

Ha, bu yerda “Yashamoq — imtihon!” degan 
qadim haqiqat qayta sadolanadi. Qalbidan 
taxminan shunday savolu javoblar oʻtgan inson, 
albatta, ziyolidir, kamolot nasib etgan kishidir. 
Bilʼaks, hammomdan nopok chiqib ketguvchilar 
ham oz emas...

QONUN QADRI
Qonunshunoslarning ulugʻ allomalaridan 

meros boʻlgan, abadiy adolat ovoziga aylangan 
— “Jazo jinoyatdan ortiq boʻlmasligi kerak”, 
degan isbot talab qilmas qoida, yaʼni huquqiy 
aksioma mavjud. Chunki qonun, avvalo, ijrosi, 
keyin elu yurtga maʼrifati, muhimi, haqiqat 
qalqoni boʻlolgani bilan ardoqlidir. Oddiy 
mehnatkash kishilar hamisha himoyaga muhtoj 
boʻladi. Shu bois, bu toifa qadriga qalqon boʻla 
oladigan qonunlarni va ularning yaratuvchilarini 
qadrlaydi.

Qolaversa, odamzod ongu tafakkurining 
mahsuli boʻlgan qonunlar asrlar osha yashab 
kelmoqda. Ularga hamon amal qilinyapti. Ozar 
yurtidagi birinchi borgan joyimiz ham shu soha 
egalarining qutlugʻ qarorgohi — Ozarbayjon 
Milliy Mejlisi boʻldi. Guruhimiz rahbari Akmal 
Saidov, Oliy Majlis Senati aʼzosi, Oʻzbekiston 
Qahramoni Sodiqjon Turdiyev, Oʻzbekistonning 
Ozarbayjondagi Favqulodda va muxtor elchisi 
Bahrom Ashrafxonov, deputatlarimiz Iqbol 
Mirzaaliyev, Oydin Abdullayeva, Gulbahor 
Saidgʻaniyeva hamda kaminani mezbonlar xush 
tavoze bilan samimiy kutib oldi. 

Milliy Mejlis raisi Sahiba Gafarova 
Parlament faoliyati haqida batafsil soʻzlab 
berdi. Milliy Mejlis Ozarbayjonning qonun 
chiqaruvchi hokimiyati boʻlib, u bir palatali 
parlamentdan iborat. Parlamentga 125 deputat  
5 yilga saylanadi...

Alohida taʼkidlanganidek, ikki qardosh 
xalq doʻstlik tamal toshini buyuk ajdodlarimiz 

allaqachonlar qoʻygan boʻlsa, bugun ana shu 
rishtalar tobora tomir otib, etu tirnoqqa aylanib 
bormoqda. Tili, dini, dili bir, asrlar osha yashab 
kelayotgan qadriyatu anʼanalari bir-biriga yaqin, 
sanʼati hamohang — bamisoli egizak millatni 
yana qayerdan topasiz?! Muhimi, oʻzbek xalqi, 
Oʻzbekiston davlati Ozarbayjonni hamisha qoʻllab-
quvvatlab kelgan, bundan keyin ham shunday 
boʻlib qolaveradi. Har ikki davlat rahbarlari dunyo 
tinchligi, turkiy xalqlarning baxtu saodati, farovon 
turmushi, yorqin gʻoyalar, porloq istiqbol, xayrli 
tashabbuslar borasida maslakdosh. 

Oʻzbekiston Respublikasi va Ozarbayjon 
Respublikasi oʻrtasidagi parlamentlararo 
munosabatlar 1995-yilda boshlangan. Oʻtgan 
yillar mobaynida amalga oshirilgan ishlar 
koʻlami alohida maqolagagina emas, balki bir 
salmoqli kitob yozishga asos boʻlgulikdir. 

Ozarbayjon Respublikasi Milliy Mejlisida 
boʻlib oʻtgan suhbatlar jozibasi, samimiyati, har 
ikki xalqning bir-biriga qalban kamarbastaligi 
bir oʻzbek farzandi, xalqning baxtidan umidvor 
ijodkori sifatida meni ham toʻlqinlantirib yubordi. 

KEKSALARNING 
KOʻKSI SARBALAND

Oʻzligini anglagan, milliy gʻururi toshqin, 
oʻtmishi, tarixini eʼzozlagan, bilgan har bir 
inson keksalarni, oqsoqollarni hurmat qiladi, 
qadr-qimmatini joyiga qoʻyadi. Bejiz bizning 
xalqimiz otaga tik boqish ogʻir gunohlardan 
sanaladi, demaydi. Chunki barakaning boshi 
ularning duolarida jodir. Ular kirib borgan 
davralarga oʻzlaridan oldin nuri yetadi. Qaysi 
xonadon yoki jamoada keksalar ikromda boʻlsa, 
shu joyga fayz yogʻilib turadi. 

Bu soʻzlarni aytishimga sabab navbatdagi 
manzilimiz Ozarbayjon Respublikasi Nuroniy 
kengashi boʻldi. Bu yerdagi suhbatlarimiz 
ham fayzli, esda qolarli oʻtdi. Keksaligi 
oʻziga yarashiqli, chehrasi nurli, fikri tiniq 
otaxonlar bilan bir piyola ozarcha choy ustida 
miriqib gurunglashdik. Ikki xalqning doʻstligi, 
birodarligi, bu boradagi amaliy harakatlar 
xususida iftixor bilan soʻzladik. Eng muhimi, 
bu yaqinlikni ozarlar ham dil-dildan his etar, 
yoshlarga ham uqtirar ekan. 

Oqsoqollar kengashining raisi, Milliy Mejlis 
deputati, iqtisodiyot fanlari doktori, professor 
Eldar Guliyev, akademiklar Eldar Ibragimov 
hamda Axliman Amiraslanov Topdig oʻgʻli va 
yana bir qator ozarbayjonlik keksalar yakdillik 
bilan oʻz fikr-mulohazalarini Prezidentimiz 
 Shavkat Mirziyoyevga ehtiromdan boshladi. 
“Biz bu insonning oqilligini, donoligini, 
bagʻrikengligini, oʻz xalqiga tilayotgan barcha 
ezgu niyatlarini oʻzgalarga ham ravo koʻrishini 
alohida qadrlaymiz. Birdan-bir maqsadi tinchlik 
ekanini biz ham oʻz maslagimiz deb bilamiz. Bu 
tinchlikni taʼminlash uchun oʻzaro tenglikka, 
doʻstlikka, qardoshlar qadrini joni qadar azizu 
moʻtabar tutishga intilishini koʻrib, bilib, rosti, 
bunday yurt rahbarini siz, oʻzbeklarga ato etgani 
oʻzbek xalqining tugal baxtga egaligidan deb 
bilamiz. Muhtaram Prezidentimiz Ilhom Aliyev 
ham oʻz ogʻasidek qadrlaydi, maslahatlashadi”, 
dedi Eldar Guliyev toʻlqinlanib soʻzlarkan. 

Oʻzbekiston Ozarbayjon davlatining 
hududiy yaxlitligini qoʻllab-quvvatlagani va 
Qorabogʻni qaytarib olgach, qutlagani haqida 
ham oqsoqollar minnatdorlik izhori oʻlaroq soʻz 
ochdilar. Bunga javoban, “Nuroniy” jamgʻarmasi 
respublika boshqaruvi raisi Sodiqjon Turdiyev 
ham hukumatimiz tomonidan oʻzbekistonlik 
keksalar uchun yaratilgan sharoitlar, amalga 
oshirilayotgan havas qilarlik ishlar haqida 
gapirib berdi. 

Sodiqjon Turdiyevning oʻzbek nuroniylariga 
yaratilgan sharoitlar xususidagi soʻzlari 
ozar doʻstlarimizda hayrat uygʻotdi. Hatto 
Ozarbayjon Nuroniylar kengashi raisi 
bu soʻzlarni tinglagach, samimiyat bilan 
“Sodiqjon aka, gaplaringizni eshitib, ochigʻi, 
Oʻzbekistonga borib ishlagilarim kelib ketdi”, 
degani ham gapimizning bir tasdigʻidir. 

KITOBLAR QATIDAGI 
QADRIYAT

Agar taʼbir joiz boʻlsa, men chinakam 
olimlarni oʻz millatining qalbi, aqlu tafakkuri 

chehrasi, degim keladi. Chunki olim, eng 
avvalo, ilm talabida, insoniyat shuurini 
boyitish ishtiyoqida boʻladi. Ilmu urfon esa 
qalbda aql yoʻliga yoqilgan chiroq yangligʻdir. 
Ozarbayjonda “Oʻzbekiston fani va madaniyati 
kunlari” doirasida mezbon va mehmon olimlar 
ishtirokida qator uchrashuvlar oʻtkazildi. 
Jumladan, 24-yanvar kuni Ozarbayjon Milliy 
Fanlar akademiyasining Muhammad Fuzuliy 
nomidagi Qoʻlyozmalar institutida Oʻzbekiston 
madaniy merosini oʻrganish, oqlash va 
 ommalashtirish boʻyicha “Oʻzbekiston — 
Ozarbayjon: madaniyatlar muloqoti” mavzusida 
davra suhbati boʻlib oʻtdi.

Aslini olganda, Oʻzbekiston va Ozarbayjon 
oʻrtasidagi madaniy aloqalar uzoq oʻtmishga 
ega. Yaqindagina ikki mamlakat olimlari 
ishtirokida “Oʻzbekiston madaniy merosi” 
turkumidan Ozarbayjonda saqlanayotgan 
madaniy merosimiz namunalariga bagʻishlangan 
yangi jild nashr etildi. 

Tadbirda Oʻzbekiston Fanlar akademiyasi 
Astronomiya instituti direktori, akademik 
Shuhrat Egamberdiyev, sanʼatshunoslik 
fanlari doktori Elmira Grol, Oʻzbekiston 
Kinematografiya agentligi bosh direktori Firdavs 
Abduxoliqov, Ozarbayjon Milliy gilam direktori 
Shirin Malikova, Qoʻlyozmalar instituti yetakchi 
ilmiy xodimi Aziz ogʻa Najafov va boshqalar 
mazkur kitob-albomning mazmun-mohiyati va 
nashrning oʻziga xosliklari xususida toʻxtalib 
oʻtdi. 

Ozarbayjon Milliy Fanlar akademiyasining 
Muhammad Fuzuliy nomidagi Qoʻl yozmalar 
institutiga “Oʻzbekiston madaniy merosi jahon 
toʻplamlarida” turkumidagi kitob-albomlarning 
50 jildi tuhfa qilindi. 

Boku shahridagi Haydar Aliyev markazida 
mazkur kitoblarning taqdimoti uyushtirildi. 
Ushbu turkum kitoblarning 62-jildi bevosita 
Ozarbayjonda saqlanayotgan Oʻzbekiston 
madaniy merosi durdonalariga bagʻishlangan. 
Tadbirda mazkur jildni tay yorlashda qatnashgan 
olim va tadqiqotchilarga tashakkurnomalar 
taqdim etildi. 

Tarixiy shaxslar nomli koʻrgazma ham 
tashkil qilindi. Unda Oʻzbekiston hududida 
yashab oʻtgan tarixiy shaxslar siymosi aks 
etgan miniatyuralar namoyish etildi. Kechada 
Oʻzbekiston Kinematografiya agentligi 
tashabbusi bilan suratga olingan “Azaliy 
doʻstlik va qardoshlik” deb nomlangan 
hujjatli film taqdimoti ham boʻlib oʻtdi. 
Shuningdek, ikki mamlakat kinochilari atoqli 
shoir, dramaturg, olim Maqsud Shayxzoda 
hayoti va faoliyatiga bagʻishlangan badiiy 
filmni hamkorlikda suratga olish boʻyicha 
memorandum imzoladi. Kechaning badiiy 
qismi oʻzbekistonlik va ozarbayjonlik sanʼat 
ustalari ishtirokida huzurbaxsh konsert dasturi 
bilan davom etdi. 

25-yanvar kuni olimlarimiz ishtirokidagi 
navbatdagi salmoqli uchrashuv Boku davlat 
universitetida boʻldi. Nizomiy nomidagi 
TDPU rektori, tarix fanlari doktori, professor 
A.Qirgʻizboyev, shu oliy dargohning “Jahon 
tarixi” kafedrasi professori, “Oʻzbekiston — 
Ozarbayjon doʻstlik jamiyati” ijrochi direktori 
E.Nuriddinov, Boku davlat universiteti, 
Ozarbayjon davlat pedagogika universiteti 
va Boku slavyan universiteti rektorlari bilan 
oʻtkazilgan ushbu uchrashuvda foydali 
hamkorlik masalalari muhokama qilindi. Bir 
qator loyihalar boʻyicha universitetlar oʻrtasida 
memorandumlar imzolandi. 

Shundan keyin universitetning katta zalida 
konferensiya tashkil etildi. 

ANAR MUALLIMNING 
EHTIROMI

Koʻngildan koʻngilga yoqilgan chiroq bu — 
soʻzning chirogʻi, goʻzallik chirogʻi. Agar qiyos 
joiz boʻlsa, bu soʻzu bu goʻzallikning onasi — 
adabiyot! Koʻngil kengliklariga yetaklab ketish 
uchun soʻz oromidan sarxush, salobatidan 
sergak tortish uchun, uygʻonib yashash uchun 
qoʻlingizda kitob boʻlmogʻi lozim. Kitob har 
qanday qoʻlga yarashadigan mashʼal. Chunki biz 

qalb qulfini soʻz bilan ochamiz, zim-ziyo dillarni 
soʻz bilan yoritamiz!

Davlatimiz rahbari tashabbusi bilan dunyo 
yuzini koʻrgan “Turkiy adabiyot durdonalari” 
100 jildlik majmuasini adabiyot osmonida 
charaqlagan, soʻnish bilmas 100 yulduzga 
mengzasam, zinhor mubolagʻa boʻlmaydi. 
Zero, biz shunday beminnat maʼnaviy 
boylikni bir xazinaga jamlay oldikki, 
taraqqiyot ham, renessanslar ham uning 
ichida, qat-qatidadir! 

Biz bugun sof oʻzbek tilida turkiy adabiyot 
marvaridlarini mutolaa qilish baxtiga muyassar 
boʻldik. Endigi ulugʻ maqsadimiz — shu baxtga 
bizning qardoshlarimiz ham egalik qilsin. 
Chunki odam bolalari bir-birini soʻzdan anglash 
uchun ham adabiyot olamiga kiradi. Ayniqsa, 
turkiy olamning bugungi yoshlari uchun bu 
ehtiyoj, zarurat. Shu bois, “Turkiy adabiyot 
durdonalari” 100 jildligi taqdimotlarini qardosh 
respublikalarda oʻtkazish tashabbusini ham oʻz 
maʼnaviy burchimiz deb bilamiz.

Qardoshlikdan quvongan chogʻlarim bitgan 
bir baytim yodimga tushdi:

Oʻzbekman deb sanasam besh barmogʻimni,
Koʻrdim — turkman, ozar, qirgʻiz, 
qozogʻimni.
Oʻylab koʻrsam, biz, keksa avlod vakillari 

bir-birimizni tarjimon yordamisiz ham tushuna 
olarkanmiz. Ammo oʻz ona tilini unutish 
evaziga boʻlsa ham xorijiy tillar jimjimasiga 
uchayotgan, shuni oliy maqsadi deb bilayotgan 
aksariyat yosh oʻgʻil-qizlarimiz bu noyob 
asarlarni oʻz tilida oʻqimasa, boshqa tilda topib 
mutolaa qilishiga ishonasizmi? Shu sabab ota-
bobolarimizning “Savob qilsang, oxirigacha 
qil”, degan daʼvatlariga amal qilib, ushbu 
kitoblar taqdimotini qardosh respublikalarda 
oʻtkazishga ham  eʼtibor qaratilmoqda. 

“Turkiy adabiyot durdonalari” 100 
jildligining taqdimoti avval Anqara shahrida 
oʻtkazildi. 26-yanvar kuni esa Boku shahridagi 
xalqaro “Mugam” markazida navbatdagi 
taqdimot kechasi boʻlib oʻtdi. 

Taqdimotda ozarlarning ulkan adibi, turkiy 
adabiyot olamining bugungi kundagi eng 
mashhur vakili “Anar muallim” deya eʼzoz 
etiluvchi Anar Rasul oʻgʻli Rizoyevning soʻzlari 
koʻpchilikning qulogʻiga quyildi, dilidagi 
gap boʻldi: “Men Oʻzbekiston xalqini, oʻzbek 
qardoshlarimizni cheksiz qadrlayman. Ularning 
daryodilligi, ochiqqoʻlligi, mehmondoʻstligi, 
halolligini soʻz bilan taʼriflash mushkul. Mana 
bir misoli, menga 85 yoshimda yuksak eʼtibor 
koʻrsatib, davlat rahbaringiz “Doʻstlik” ordeni 
bilan taqdirladi. Choʻx minnatdorman. Men 
buni oʻzbek-ozar doʻstligining bitta timsoli, deb 
bildim. 

Azizlarim, men Prezidentingiz hurmatli 
Shavkat Mirziyoyevni uch jihatdan nihoyatda 
hurmat qilaman. Birinchidan, turkiylarni bir-
biriga yaqinlashtirdi. Ikkinchidan, adabiyot va 
adabiyot ahlini cheksiz qoʻllab-quvvatlamoqda, 
keng imkoniyatlar eshigini ochib berdi. 
Uchinchidan, dunyo xalqlari tinchligining 
jonkuyar targʻibotchisi sifatida oqilona siyosat 
yuritmoqda. Oʻylaymanki, har bir inson mana 
shunday yetakchilardan oʻrnak olishi, oʻrganishi 
kerak!”.

Bu soʻzlarga ortiqcha izohu bezak shart emas. 
Ozar yurtida oʻtgan toʻrt kunimizning qariyb 

har lahzasida biz Oʻzbekistonga, oʻzbeklarga 
boʻlgan samimiy mehru oqibatni, muhabbatni 
koʻrdik. Sevilishga, hurmatga bu qadar loyiq 
millat ekanimizdan quvondik, ilhomlandik. 
Va olam ayvonida faqat qirgʻiz-u qozoq va 
turkmangina emas, bir ulkan dengiz ortida 
ozaru turk kabi bizning qator-qator qondoshu 
maslakdoshlarimiz borligini takror his 
qildik. Anjumanlardagi chiqishimiz, oʻqigan 
sheʼrlarimizu maʼruzalarimiz eʼtirofi oʻlaroq 
yangragan olqishlar ogʻushida orom oldik. 
Dunyo ichra dunyo boʻlgan Oʻzbekistonimiz 
borligidan iftixor qildik. Yaratganga shunday 
zaminu zamonlarni bizga nasib etgani uchun 
goh zohir, goh pinhon shukronalar aytdik. Bu 
doʻstlikka, bu tinchlikka — bordi-keldilarimizga 
aslo koʻz tegmasin, deb ozar doʻstlarimiz bilan 
vaqtincha xayrlashdik.

Toshkent – Boku – Toshkent

Mahmud TOIR,
Oʻzbekiston xalq shoiri

Har bir oqil insonning umri mobaynida amalga oshirgan xayrli 
ishlari va ana shu ezgu yumushlari bois topgan qadri oʻzi sohib 
boʻlgan millat ulugʻligi uchun ochilgan eshikdir. Millat qadrining 
el aro ulugʻligi, balandligini koʻrib, his qilib, qalbimizda uygʻongan 
iftixorni milliy oʻzligimizdan faxru gʻururga mengzadim. Faqat bu 
ulugʻlik, bu iftixor yoʻlida kim qanday xizmat qilyapti? Bu savol 
ham koʻzimiz koʻzgusidan oʻtib tursa, demak, biz aravani quruq 
olib qochmayapmiz, soʻzimizni havoga otmayapmiz!

